
Монгол Улсын Их Хурлын 2017 оны хаврын ээлжит чуулганы 

Төсвийн байнгын хорооны 5 дугаар сарын 30-ны өдөр 

/Мягмар гараг/-ийн хуралдааны гар тэмдэглэл

Төсвийн байнгын хорооны дарга Ч.Хүрэлбаатар ирц, хэлэлцэх асуудлын дарааллыг танилцуулж, хуралдааныг даргалав.

Хуралдаанд ирвэл зохих 19 гишүүнээс 10 гишүүн ирж, 52.6 хувийн ирцтэйгээр хуралдаан 09 цаг 40 минутад Төрийн ордны “В” танхимд эхлэв. 


Чөлөөтэй: Ж.Батзандан, Ш.Раднаасэд;


Эмнэлгийн чөлөөтэй: З.Нарантуяа;


Тасалсан: Б.Наранхүү, Г.Тэмүүлэн, Д.Сумъяабазар, С.Эрдэнэ;

Нэг. “Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2017.04.28-ны өдөр өргөн мэдүүлсэн, санал, дүгнэлтээ Эдийн засгийн байнгын хороонд хүргүүлнэ/

Хэлэлцэж буй асуудалтай холбогдуулан Сангийн сайд Б.Чойжилсүрэн,  Байгаль орчин, аялал жуулчлалын сайд Д.Оюунхорол, Сангийн яамны Макро эдийн засгийн бодлогын газрын дарга Г.Батхүрэл, Эрчим хүчний яамны Төрийн нарийн бичгийн дарга З.Мэндсайхан, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ нар оролцов. 

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, Ё.Энхсайхан, референт Ц.Батбаатар, Г.Нарантуяа нар байлцав. 

Тогтоолын төсөл санаачлагчийн илтгэлийг Сангийн сайд Б.Чойжилсүрэн танилцуулав. 

Танилцуулгатай холбогдуулан Улсын Их Хурлын гишүүн Х.Баделхан, Б.Баттөмөр, Ч.Хүрэлбаатар, Ч.Улаан, Ц.Нямдорж, О.Батнасан нарын тавьсан асуултад Сангийн сайд Б.Чойжилсүрэн, Байгаль орчин, аялал жуулчлалын сайд Д.Оюунхорол,  Сангийн яамны Макро эдийн засгийн бодлогын газрын дарга Г.Батхүрэл, Эрчим хүчний яамны Төрийн нарийн бичгийн дарга З.Мэндсайхан, Зам, тээврийн хөгжлийн яамны Төрийн нарийн бичгийн дарга Ж.Бат-Эрдэнэ нар хариулж, тайлбар хийв. 

Улсын Их Хурлын гишүүн Д.Оюунхорол, Б.Баттөмөр, Н.Амарзаяа, Ч.Улаан, Ч.Хүрэлбаатар нар үг хэлэв. 

“Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төслийг хэлэлцсэн талаархи  Байнгын хорооноос гарах санал, дүгнэлтийг Эдийн засгийн байнгын хороонд хүргүүлэхээр тогтов. 

Уг асуудлыг 11 цаг 10 минутад хэлэлцэж дуусав. 

Хоёр. Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуулийн төсөл болон Улсын Их Хурлын тогтоолын төсөл /Засгийн газар 2017.04.28-ны өдөр өргөн мэдүүлсэн, анхны хэлэлцүүлэг/

Хэлэлцэж буй асуудалтай холбогдуулан Сангийн сайд Б.Чойжилсүрэн,  Байгаль орчин, аялал жуулчлалын сайд Д.Оюунхорол, Сангийн яамны Төсвийн бодлого, төлөвлөлтийн газрын дарга Ж.Ганбат, мөн яамны Макро эдийн засгийн бодлогын газрын дарга Г.Батхүрэл, Санхүүгийн бодлогын газрын дарга Ө.Баттулга, Төсвийн орлогын хэлтсийн дарга Э.Алтанзул, Зээл, тусламжийн бодлогын хэлтсийн дарга Э.Болор, Хөгжлийн бодлого, төлөвлөлтийн хэлтсийн дарга Ш.Мөнхбат, Макро эдийн засгийн бодлогын хэлтсийн дарга Н.Энхбаяр нар оролцов. 

Хуралдаанд Төсвийн байнгын хорооны ажлын албаны ахлах зөвлөх Д.Отгонбаатар, зөвлөх Б.Гандулам, Ё.Энхсайхан, референт Ц.Батбаатар, Г.Нарантуяа нар байлцав. 

Хууль болон тогтоолын төслийн анхны хэлэлцүүлэгтэй холбогдуулан Улсын Их Хурлын гишүүн Ц.Нямдорж, Б.Баттөмөр, Х.Баделхан нарын тавьсан асуултад Сангийн сайд Б.Чойжилсүрэн, Сангийн яамны Төсвийн бодлого, төлөвлөлтийн газрын дарга Ж.Ганбат нар хариулж, тайлбар хийв. 

Улсын Их Хурлын гишүүн Ч.Хүрэлбаатар үг хэлэв. 

Ч.Хүрэлбаатар: - Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуулийн төсөл болон Улсын Их Хурлын тогтоолын төслийг анхны хэлэлцүүлгээр батлуулах нь зүйтэй гэсэн горимын саналыг дэмжье гэсэн санал хураалт явуулъя. 

Зөвшөөрсөн: 
8


Татгалзсан:

4


Бүгд:


12


66.7 хувийн саналаар дэмжигдлээ.

Байнгын хорооноос гарах санал, дүгнэлтийг Улсын Их Хурлын гишүүн Х.Баделхан Улсын Их Хурлын чуулганы нэгдсэн хуралдаанд танилцуулахаар тогтов. 

Хуралдаан 2 цаг үргэлжилж, 19 гишүүнээс 12 гишүүн ирж, 63.1 хувийн ирцтэйгээр 11 цаг 40 минутад өндөрлөв. 

Ц.АЛТАН-ОД
МОНГОЛ УЛСЫН ИХ ХУРЛЫН 

2017 ОНЫ ХАВРЫН ЭЭЛЖИТ ЧУУЛГАНЫ  

ТӨСВИЙН БАЙНГЫН ХОРООНЫ 5 ДУГААР САРЫН 30-НЫ ӨДӨР 

/МЯГМАР ГАРАГ/-ИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 09 цаг 40 минутад эхлэв.

Ч.Хүрэлбаатар: - Төсвийн байнгын хорооны гишүүдийнхээ энэ өдрийн амар амгаланг айлтгая. Байнгын хорооны 19 гишүүнээс 10 гишүүн ирж, ирц 52.6 хувь болсон тул Төсвийн байнгын хорооны өнөөдрийн хуралдааныг нээснийг мэдэгдье. 

Өнөөдөр Төсвийн байнгын хороогоор. За байж байгаарай. Хэлэлцэх асуудлынхаа өмнө. Нөгөө “Приус”-ын татвар яасан юм бэ? Өргөсөн юм болов уу? Аан. Хэзээ? Засгийн газар татвартай холбоотой зүйлийг Засгийн газар өргөе гэж тохирсон шүү дээ. Ц.Цолмон дарга руу. 

Өнөөдрийн хуралдаанаар хоёр асуудал хэлэлцэнэ. Нэгдүгээрт, Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай Улсын Их Хурлын тогтоолын төсөл. Засгийн газрын 2017 оны 4 сарын 28-ны өдөр өргөн мэдүүлсэн. Анхны хэлэлцүүлэг. Санал, дүгнэлтээ Эдийн засгийн байнгын хороонд хүргүүлэх ийм асуудал байгаа. 

Хоёр. Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуулийн төсөл болон Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсөөллийн тухай хуулийг баталсан холбогдуулан авах арга хэмжээний тухай Улсын Их Хурлын тогтоолын төсөл. Засгийн газрын 2017 оны 4 сарын 28-ны өдөр мөргөн мэдүүлсэн. Анхны хэлэлцүүлэг гэсэн ийм хоёр асуудал хэлэлцэнэ. 

Хэлэлцэх асуудалтай холбоотойгоор саналтай гишүүд байна уу? Байхгүй байна. Ингээд хэлэлцэх асуудалдаа оръё. 
Нэг. Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай” Улсын Их Хурлын тогтоолын төсөл /Засгийн газар 2017.04.28-ны өдөр өргөн мэдүүлсэн, санал, дүгнэлтээ Эдийн засгийн байнгын хороонд хүргүүлнэ/

Нэг. Эхний асуудлыг хэлэлцье. Танилцуулгыг Б.Чойжилсүрэн сайд танилцуулна. 

Б.Чойжилсүрэн: - Байнгын хороон дарга, эрхэм гишүүд ээ, 

Монгол Улсын Үндсэн хуулийн 25 дугаар зүйлийн 1 дэх хэсгийн 7 дахь заалт, Засгийн газрын тухай хуулийн 26 дугаар зүйлийн 7 дахь хэсэг, Хөгжлийн бодлого, төлөвлөлтийн тухай хуулийн 12 дугаар зүйлийг үндэслэн Монгол Улсын эдийн засаг, нийгмийг 2018 онд хөгжүүлэх үндсэн чиглэлийн төслийг боловсруулаад байна. 

Монгол Улсын эдийн засаг, нийгмийг 2018 онд хөгжүүлэх үндсэн чиглэлийн төслийг Улсын Их Хурлын 2016 оны 19 дүгээр тогтоолоор батлагдсан Монгол Улсын тогтвортой хөгжлийн үзэл баримтлал 2030, Монгол Улсын Засгийн газрын 2016-2020 оны үйл ажиллагааны хөтөлбөр, салбарын хөгжлийн бодлогын баримт бичгүүдтэй уялдуулан боловсруулсан болно. 

Монгол Улсын эдийн засаг, нийгмийг 2018 онд хөгжүүлэх үндсэн чиглэлийн төсөлд макро эдийн засгийн бодлого, эдийн засгийн өсөлтийг дэмжих салбаруудын бодлого, бүс нутаг, хөдөөгийн хөгжил, байгаль орчны бодлого, хүний хөгжлийг дэмжих нийгмийн салбарын бодлого, засаглал, эрх зүйн шинэчлэл, гадаад бодлого, батлан хамгаалах салбарын бодлого гэсэн 5 бүлгийн 18 зорилтын хүрээнд нийт 100 орчим бодлогын арга хэмжээг хариуцах эзэн, шалгуур үзүүлэлт, хүрэх түвшин, шаардагдах санхүүжилт, хөрөнгийн эх үүсвэр, урт болон дунд хугацааны бодлогын баримт бичгүүдтэй уялдуулан тусгасан болно. 

Монгол Улсын эдийн засаг, нийгмийг 2018 онд хөгжүүлэх үндсэн чиглэлийн төсөлд эдийн засгийг богино хугацаанд тогтворжуулах бодлого хэрэгжүүлж, эдийн засгийн өсөлтийг нэмэгдүүлэх, инфляцийг зорилтот түвшинд байлгах, ажлын байрыг нэмэгдүүлэх замаар ажилгүйдлийн түвшинг бууруулах, нэгдсэн төсвийн тэнцлийн дотоодын нийт бүтээгдэхүүнд эзлэх хэмжээг өмнөх оны түвшнөөс бууруулах. Эдийн засгийн суурь үзүүлэлтүүдийг сайжруулж, гадаадын хөрөнгө оруулагчдын итгэлийг сэргээж хөрөнгө оруулалт татах арга хэмжээг авч хэрэгжүүлэх. Санхүүгийн салбарын эрсдэлийг бууруулж санхүүгийн тогтвортой байдлыг хангах зэрэг арга хэмжээг хэрэгжүүлэхээр төлөвлөөд байна. 

Монгол Улсын эдийн засаг, нийгмийг 2018 онд хөгжүүлэх үндсэн чиглэлийн төсөлд тусгагдсан 100 орчим бодлогын арга хэмжээг хэрэгжүүлэхэд нийтдээ 7.3 их наяд төгрөгийн санхүүжилт шаардагдахаас улсын төсвийн хөрөнгөөр 318.1 тэрбум төгрөг, гадаад эх үүсвэрээс 1 их наяд 541.5 тэрбум төгрөг, төр хувийн хэвшлийн түншлэл болон хувийн хөрөнгө оруулалтаар 5 их наяд 436.4 тэрбум төгрөг, бусад эх үүсвэрээс 15.4 тэрбум төгрөгөөр тус тус санхүүжүүлэхээр төлөвлөн тусгалаа. 

Байнгын хороон дарга, эрхэм гишүүд ээ, 

Монгол Улсын эдийн засаг, нийгмийг 2018 онд хөгжүүлэх үндсэн чиглэлийн төслийг хэлэлцэн шийдвэрлэж өгөхийг хүсье. 

Анхаарал тавьсанд баярлалаа. 

Ч.Хүрэлбаатар: - Ажлын хэсгийг танилцуулъя. Сангийн яамны Эдийн засгийн бодлогын газрын дарга Г.Батхүрэл. Өөр. Бусад дарга нар нь яасан юм бол? н.Мөнхбат гэж хэн бэ? Аан за за. Г.Батхүрэл дарга байна. 

Танилцуулгатай холбоотойгоор асуух асуулттай гишүүд нэрсээ өгнө. Б.Баттөмөр гишүүнээр тасалъя. Х.Баделхан гишүүн асуултаа асууя. 

Х.Баделхан: - За баярлалаа. Ер нь одоо ирэх жилд, дараагийн жил бол ер нь Засгийн газрын мөрийн хөтөлбөрийг биелүүлэх гол жил л дээ. Ер нь үндсэндээ бол Засгийн газрын хугацаа бол нэг 4 жил. 4 жилийн 2 жил бол сонгууль гэж яваад. Үндсэндээ 2 жил бол бүтэн ажиллаж байгаа шүү дээ. Яг ирэх жилдээ бол ер нь томоохон бүтээн байгуулалтын ажил яг юу амжуулах гэж байна. Нэгдүгээр зорилт. 

Одоо сүүлийн жил, он дараалан яригдсан одоо нефтийн үйлдвэртэй болно гэсэн бараг 17 жил яригдаж байгаа. За зэс боловсруулах үйлдвэр барина гэсэн асуудал бол бараг 17 жил яригдаж байгаа. Одоо нэг шийдвэрлэх шатандаа хүрсэн байгаа л даа. Энэ талаар чухам яг тодорхой юу хийгдэв гэж. Нэг. 

Хоёр дахь бол энэ 2008 оны зорилтууд дээр бол тухайлбал Замын-Үүд, Эрээний чөлөөт бүс байгуулах ажлыг 50 хувьд хүргэн гэж төлөвлөсөн байна. Түрүүнд нөгөө өнгөрсөн оны гүйцэтгэлийг ярихдаа бас л 50 хувьтай л гэж явж байсан. Одоо энэ ажил ер нь хэзээ дуусах юм бэ? Дуусах цаг хугацаа болж байгаа юу? Тэгэхээр энд бол маш их хэмжээний хөрөнгө оруулсан шүү дээ. Одоо чөлөөт бүс ер нь хэдийд ажилдаа орох юм бэ? Энэ чинь бас ер нь сүүлийн 17 жил яригдаж байгаа зүйл л дээ. За баярлалаа. 

Ч.Хүрэлбаатар: - За хариулъя. Б.Чойжилсүрэн сайд. 

Б.Чойжилсүрэн: - За Х.Баделхан гишүүний асуултад хариулъя. 2018 онд мэдээж Засгийн газрын мөрийн хөтөлбөрийг хэрэгжүүлэх хамгийн гол жилүүдийн нэг болно. Тантай санал нэг байгаа. 

2018 оны эдийн засаг, нийгмийг хөгжүүлэх үндсэн чиглэлд нийтдээ 99 орчим бодлогын арга хэмжээнүүд тусгагдсан. Түүн дотор томоохон төслүүд орж байгаа. Тавантолгой төслийн бэлтгэл ажил хэлэлцээрүүд нь Уул уурхайн сайдаар ахлуулан явж байгаа. Энэ Тавантолгой төслийн төмөр замтай, энэ Тавантолгой дахь цахилгаан станцтай цуг нэг багц болгоод Бүгд Найрамдах Хятад Ард Улсын талтай хэлэлцээрийг цаашид үргэлжлүүлээд явж байгаа. 

Гацуурт төсөл энэ ондоо багтаагаад ажил эхлэхээр төлөвлөгдөөд явж байгаа. Уул уурхайн яаман дээр нөөцийг шинэчлээд баталсны дараа Сангийн яам, Уул уурхайн яам хоёр хамтарсан ажлын хэсэг байгаад бид нар гэрээний урьдчилсан нөхцөлөө тохирсон. Хөрөнгө оруулагч тал маань яг нөөцийнхөө ажлыг ойрын өдрүүдэд Уул уурхай яам Эрдэс баялгийн зөвлөлөөр батлуулах байх гэсэн ийм хүлээлттэй байгаа. Үүний дараа Гацуурт төсөл явахаар болсон. 

Сая Багануурын цахилгаан станц төслийг ерөнхийдөө хуучин, түрүүчийн Засгийн газрын үед үндсэн нөхцөлүүд, гэрээ хийгдсэн байсныг бас гэрээний нөхцөлүүд нь Монгол Улсад үр ашиггүй байсан энэ заалтуудыг өөрчлөөд өнөөдрийн Засгийн газрын хурлаар Түлш, эрчим хүчний сайд оруулах байх. Хоёрыг үржих нь 350, 700 мегаваттын цахилгаан станцууд явах гэх мэт төслүүд суусан байгаа. 

За энэ Замын-Үүд-Эрээний чиглэлийн чөлөөт бүсийн асуудлын тухайд бол Шадар сайдын албанаас энэ саналыг нөхөж оруулна. Энэ ажлыг нь урагшлуулна гэсэн ийм саналыг Сангийн яаманд ирсэн. Манай яам бүх салбарын яамдаас ирсэн саналыг нэгтгээд өртөг зардлыг нь салбарын яамдтайгаа тохиролцоод Улсын Их Хуралд өргөн барьдаг энэ журамдаа оруулж ирсэн байгаа. 

Ч.Хүрэлбаатар: - 50 хувьтай байна гэсэн. Тэр яах юм бэ гэж асуусан. Тэр үед 50 хувь хүрчихсэн байсан. Одоо дахиад. Б.Чойжилсүрэн сайд. 

Б.Чойжилсүрэн: - Бид нэлээд тийм зарим салбарын яамдаас. Би яг энэ төсөл дээр өөрөө яг хэдэн хувьтай орж ирээд бид нар яаж өөрчилснийг санахгүй байна. Манай Г.Батхүрэл дарга нэмээд тайлбарлана биз. 

Ерөнхийдөө салбарын яамд маань бас 2018 ондоо хүрэхээргүй зарим өндөр үзүүлэлтүүд тавьчихаад байхаар нь жаахан ажил хэрэгч байя. 2018 оны үндсэн чиглэлийн биелэлтийг 2019 онд бид нар дахиад Улсын Их Хуралд тайлагнана. Энэ 50 хувь гэдэг чинь яг бодит хэмжээ мөн үү. Хүрэх түвшин мөн үү гэдэг ийм асуултуудыг тавьсан. 

Тэгээд ямар ч байсан үндсэндээ 50 хувийг нэг баталгаатай 50 хувь болгодог ийм чигжиж хуучин байсан үнэлгээнүүдийг жаахан өөрчилж ажил хэрэгч байдал руу хандуулъя гэсэн ийм хандлагаар бид нар хандсан. Манай яаман дээрээс салбарын яамдтай. 

Тэгэхээр чи Г.Батхүрэлээ яг нөхөөд хариулаадахдаа. 

Ч.Хүрэлбаатар: - Ажлын хэсэг. 1 микрофон өгье. 

Г.Батхүрэл: - Гишүүний асуултад хариулъя. Тэгэхээр Монгол Улсын эдийн засаг, нийгмийг 2018 онд хөгжүүлэх үндсэн чиглэлийн төслийг нэгтгэн боловсруулахдаа бол салбарын яамдаас саналыг нь авдаг байгаа. Энэ хүрээнд төсвийн ерөнхийлөгч буюу салбарын яамд өөрсдийнхөө 2018 ондоо хэрэгжүүлэх нэн тэргүүний салбарын зорилтоо томъёолж манай Сангийн яаманд ирүүлдэг. Манай Сангийн яамнаас үндсэндээ бодлогын зорилт арга хэмжээний хүрэх үр дүн, шалгуур үзүүлэлт, хөрөнгийн эх үүсвэрийг нэлээн сайн бодит байдалтай нягталж үздэг байгаа. 

Шадар сайдын ажлын албанаас 2018 оны Монгол Улсын эдийн засаг, нийгмийг хөгжүүлэх үндсэн чиглэлийн төсөл дээр чөлөөт бүс Замын-Үүд-Эрээний ажлыг 2018 онд хэрэгжүүлэх нэлээд чухал бодлогын арга хэмжээ гэж ирүүлсэн. Хүрэх үр дүн дээр бол салбарын яам нь бол 50 хувьтай хэрэгжүүлнэ гэдэг ийм арга хэмжээг оруулж ирсэн учраас бид нар энэ хүрээнд нь нэгтгэж оруулж ирсэн байгаа. 

Ч.Хүрэлбаатар: - За хариуцаж байгаа хүмүүс нь 50 хувьд хүргэнэ гэдгийг хэлсэн учраас тэрүүгээр нь явж байгаа юм байна гэж ойлголоо. За Б.Баттөмөр гишүүн асуултаа асууя. 

Б.Баттөмөр: - Би энэ эдийн засаг, нийгмийг хөгжүүлэх үндсэн чиглэлийг сайжруулах хэрэгтэй гэж олон санал гаргаж байгаа л даа. Тэгээд одоо сайжрах байлгүй дээ. Яаж сайжрах юм байгаа юм. 

Энэ Монгол Улс хэтийнхээ төлөвлөлтийг бас нэлээн их одоо хийж ирсэн л дээ. Миний мэдэх хамгийн сүүлд 2005 онд Мянганы хөгжлийн зорилтод тулгуурласан, суурилсан үндэсний хөгжлийн цогц бодлого гээд гарсан. Харамсалтай нь одоо их муу хэрэгжсэн. Нэгдсэн Үндэстний Байгууллага 2015 онд дэлхийд “Эх дэлхийгээ аваръя”, тэгээд одоо зорилт 2020, 2030 гэсэн ийм хөтөлбөрийг баталсан. Үүнтэй уялдуулаад Монгол Улс мөн одоо “Тогтвортой хөгжил – 2030” гэсэн хөтөлбөрийг баталсан. 

Энэ Үндсэн чиглэлийг ингээд хараад байхаар энд заасан, энд тавьсан зорилтууд маань яг дутуу тусгагдаад байна уу гэсэн ийм юм харагдаад байна л даа. Тухайлбал, одоо энэ дээр юу вэ гэхээр 2030 онд нэг хүнд ногдох GDP 17500 гэсэн. Одоо нэг 3400 орчим байгаа юм уу даа. Монгол төгрөгийн тэр валютын 2400-д нь, 4200 байсан. Тэгээд буурсан юм байна. Тэгэхээр 2020 онд бол хэд болох юм? Тийм. 2020, 2030 онд 17500 юм чинь 2018 онд одоо энэ ямар хэмжээгээр өсөх юм бэ гэсэн нэгдүгээрт ийм асуулт байна. 

Хоёрдугаарт нь, юу гэхээр энэ бүх төрлийн ядуурлыг эцэс болгоно гэсэн ийм зүйл тавьсан байгаа юм. Энэ чиглэлд одоо ямархуу юмнуудыг хийгдэх юм бэ? За яах вэ тэр ажлын байр, 400 төсөл гээд янз бүрийн юм байж л байх шиг байна. Энийг одоо энэ 2018 онд энэ ядууралтай тэмцэх чиглэлээр одоо юу хийх вэ? Ажлын байр бий болгох чиглэлээр юу хийгдэх юм бэ? Ийм асуулт байна. 

Өнөөдөр манай хамгийн хүнд салбар энэ нийгмийн даатгалын салбар. 6 хүний 1 нь одоо бараг нийгмийн даатгалд хамрагддаг. Буцаад 6 хүндээ үйлчилдэг. Жил болгон улсаас 600 тэрбум төгрөгийн дотаци авдаг. Тэгэхээр сая яах вэ дээ тэр юу тавьсан л даа. Нийгмийн даатгалын шимтгэлийг нэмэх. Энэнээс болоод 2020 онд 200-гаад тэр тэрбум төгрөгийн нэмэлт эх үүсвэр гарч байх шиг байна. 

Ер нь нийгмийн даатгалд хамрагдах чиглэлээр, хамруулах чиглэлээр одоо ямар ажлууд хийгдэх юм бэ гэсэн ийм юм байна. 1 сая жуулчин хүлээж авна гэж байгаа юм. 2020 онд. 2018 онд хэдээр нэмэгдэх юм бэ? Энэ тоог хэлж өгөөч. 

2020 онд Монгол хүний дундаж наслалт 71 болно гэсэн. 2018 онд одоо хэд болох вэ? Ийм ийм асуултад хариулт өгөөч. 

Ч.Хүрэлбаатар: - Б.Чойжилсүрэн сайд хариулъя. Д.Оюунхорол сайд. 

Д.Оюунхорол: - Б.Баттөмөр гишүүний асуултад хариулъя. Ер нь бол аялал жуулчлалыг хөгжүүлэх чиглэлээр Монгол Улсын Засгийн газраас тодорхой үе шаттай арга хэмжээнүүдийг авч хэрэгжүүлж байна. Цаашдаа ер нь бол Монгол Улсын эдийн засгийг төрөлжүүлэх, Монгол Улсын эдийн засгийг солонгоруулахад, ер нь эдийн засгийн салбараа бас ингээд өргөжүүлэхэд аялал жуулчлалын салбар одоо зайлшгүй хөгжүүлэх шаардлагатай гэж үзэж байгаа. Өмнө нь бол 70 жил Монгол Улсын аялал жуулчлалын салбар бол зөвхөн хувийн хэвшлийн нуруун дээр тээгдэж байсан. Энд бол ер нь нэг Монголын жуулчдын тоо бол 400-гаас 450 мянга орчимд л байгаад байгаа. Энэ тоо бол нэг их хэлбэлздэггүй бас буурдаггүй. Бас нэг их өсдөггүй ийм хандлага ажиглагдаж байгаа. 

Тэгэхээр энэ дээр одоо гол судалгааны ажлууд хийж үзэхэд нэгдүгээрт одоо Монголд аялал жуулчлалын салбарыг одоо хөгжүүлэх, дэд бүтэц бол олигтой хөгжиж чадахгүй байна гэж үздэг. Гадаадаас ирэх жуулчдын тоо нэмэгдээд байгаа. Манай одоо өөрөөр хэлбэл нислэгийн тоо нэмэгдэж чаддаггүй. Шууд нислэгүүд одоо бага байгаа. Өөрөөр хэлбэл МИАТ-ийн үйлчилгээг бол бид нар илүү либеральчлах тийм шаардлагатай байна гэж үзэж байгаа. Мөн одоо гадаадаас ирсэн жуулчид аймаг орон нутгууд руу жуулчлаад тусгай хамгаалалттай энэ Монголын сайхан өргөн уудам байгаль нутгийг үзээд явна гэхээр дотоодын нислэгүүдийн тоо бол маш цөөхөн. Дотоодын нислэг байхгүй байгаа нь энэ аялал жуулчлалын салбарыг хөгжүүлэхэд маш хомс. Өөрөөр хэлбэл гаднаас ирсэн жуулчин бол 5-аас 7 хоногийн хугацаатай ирж байна. Энэ жуулчид бол бараг одоо холхон шиг газар аялаад явахад замдаа 2-оос 3 хоногийг зөвхөн дэд бүтэц хөгжөөгүйгээс үүдэлтэйгээр ингээд цагаа өнгөрөөгөөд байгаа учраас энэ хүмүүс дотоодын нислэгийг одоо нэлээн нэмэгдүүлэх ийм шаардлагатай гэж үздэг. Энэ асуудлыг бид нар шийдэж чадахгүй байна. 

Гуравдугаарт, бид нар одоо үйлчилгээний олон төрөл хэлбэрүүд дутагдаж байгаа. Өөрөөр хэлбэл гаднын жуулчин Монголд ирэхэд үзэх харах юм бол ердөө алга. Бид нар нэг Улаанбаатар хотын хэдэн музей, яг байгалийн тусгай хамгаалалттай газрууд дээр байгаа аялал жуулчлалын хэдэн компаниуд үйл ажиллагаагаа тэндээ явуулах ийм нөхцөл боломж нь байдаг. Тийм учраас бид нар дэд бүтцийг сайжруулах хүрээнд гол чиглэлийн зам дагуу ямар ч байсан түр буудаллах цэгүүд, үйлчилгээний газруудыг бий болгоё. 

Хоёрдугаарт, үзэж харах ганц нэг зүйлийг бий болгоё. Энд төрөөс мөнгө гаргаж хөгжүүлэх шаардлагатай байна гэж үзэж байгаа. Тийм учраас Монгол Улсын Засгийн газар энэ 2017 онд нэгдүгээрт Хэнтий аймгийг түүхэн аялал жуулчлалын төв болгоё. Чингис хааныхаа төрсөн нутагт Хэнтий аймгийн Дадал суманд аялал жуулчлалын цогцолбор байгуулах ийм ажлыг хийнэ гэж хөтөлбөрт оруулсан. Энэ бодлогынхоо хүрээнд бид нар улсын хэмжээний уралдаан зарлаад одоо ТЭЗҮ-г боловсруулах ажлын хэсэг байгуулагдан ажиллаж байна. Энэ ажил бол ямар ч байсан урагштай явна гэж бодож байгаа. 

Гол нь одоо манай улсын төсвөөс шийдүүлж өгөх шаардлагатай зүйл. Нэгдүгээрт, 270 километр хатуу хучилттай автозамыг тавьж өгөх шаардлагатай. Хоёрдугаарт, тэнд одоо дотоодын болон улсын нислэг буух тийм онгоц буудлын үйлчилгээг бий болгох ийм боломжтой. Хэнтий аймагт Кувейтын Засгийн газрын буцалтгүй тусламжаар олон улсын нисэх онгоцны буудал барих ажил ТЭЗҮ бол хийгдээд эхэлсэн. Энэ ажил бол амжилттай явагдаад дуусах байх. 

Одоо бид нар 270 километр авто замаа хатуу хучилттай болгох ажлыг яаралтай шийдвэрлэж чадах юм бол боломжтой. За манай Зам, тээврийн яамны Д.Ганбат сайдын хэлж байгаагаар техник, эдийн засгийн үндэслэлээ боловсруулаад дууссан гэж үзэж байгаа. Тэгэхээр энэ ажил бол урагштай явах боломжтой гэж үзэж байгаа. 

Дараагийн нэг асуудал бол бид нар Хөвсгөл аймаг руу явж байгаа жуулчдын тоо бол маш их хэмжээгээр нэмэгдэж байгаа. Энд бол бас одоо дэд бүтцийн асуудлыг нь шийдвэрлэх шаардлагатай хэд хэдэн асуудлууд байгаа. Нэгдүгээрт, эрчим хүчний нэгдсэн сүлжээнд холбох. Хоёрдугаарт, экологийн тэнцвэр алдагдаж байгаа тэр шороон замаар явж хөрсийг маш их эвдэж тэр нуурыг бохирдуулж байгаа энэ арга хэмжээг таслан зогсоох ёстой. Тийм учраас энд бас тодорхой километр хатуу хучилттай замыг тавих ажлыг хөрөнгө оруулалтуудыг шийдвэрлүүлэх шаардлагатай. Нуур орчмын…/минут дуусав/

Ч.Хүрэлбаатар: - Б.Чойжилсүрэн сайд үлдсэн асуултад.

Б.Чойжилсүрэн: - Б.Баттөмөр гишүүний асуултад нэмээд хариулъя. Б.Баттөмөр гишүүн ээ, 2016 оны Улсын Их Хурлын сонгуулиар Монгол Ардын Нам олонхи болсон. Засгийн газар бид нар 2016 оны хоёрдугаар улирлын байдлаар авсан тоогоо хэлэхэд статистикийн үзүүлэлтээр нэг хүнд ногдох дотоодын нийт бүтээгдэхүүн 3560 орчимтой авсан. Бидний зорилт бол 2020 он гэхэд ямар ч байсан энэ тоог 4500 хүргэх ийм зорилттой байгаа. Яг 2018 оны тухайд бол үндсэн чиглэлийг боловсруулахдаа хэд хэдэн фактороос шалтгаалаад бас эдийн засгийн өсөлт маань наанатай цаанатай тооцогдох, савлагаа өндөр байгаа. Эдийн засгийн уналтыг зогсоож, тогтворжуулах шаардлага манай энэ яг 2017, 2018 оны хоёр, гурав, дөрөвдүгээр улирлыг дамнаад явах учраас төсвийн хүрээний мэдэгдлийг бид нар оруулж ирэхдээ мөн ялгаагүй намар 2018 оны төсвийг оруулж ирэхдээ төсвийн хүрээг одоо өөрчлөхөөр ийм Улсын Их Хурлын тогтоолыг дагуулж өргөн барьсан байгаа. 

Тэгэхээр бид нар бол баримжаагаар 3560-ыг бол одоо ямар ч байсан 4500 руу явуулах ийм зорилт тавьж байгаа. Хамгийн бага тоо. Тэгэхээр ирэх жилийн тухайд бол GDP-г бид нар 26 их наяд 35.0 тэрбум төгрөгөөр суурь хувилбараараа тооцсон. Дээр нь танилцуулж байсан боломжит хувилбар бий. Бас өөдрөг хувилбар гэсэн хувилбарууд гараад ирэхээр бид нар урьдчилж зарлахад одоо бас хүнд байна. Ямар ч байсан 3560-аасаа дээшээ ахиад явна гэж тайлбарлая. Нэг. 

Хоёрдугаарт, ядууралтай яаж тэмцэх вэ гэхээр ядууралтай тэмцэхийн тулд ерөөсөө л Засгийн газар ганцхан боломж бий. Зүгээр ажил хийхгүй байгаа хүнээ зүгээр суугаад одоо халамж өгөөд байх биш ажлын байрыг олноор бий болгох ийм зорилтууд тавьсан. Эдгээр зорилтуудыг бас бүгдийг нь яг төсөл бүрээр нь ингэж тооцож явж байгаад хоорондоо бас нэлээн тийм эрсдэлтэй яг нарийн тоо гарахгүй байхаар нь. Ерөнхийдөө бүх дундажлаад эрсдэлийг тавиад ажилгүйдлийн түвшинг 8 хувиас хэтрүүлэхгүй байна гэдэг ийм зорилт тусгаж оруулж ирсэн байгаа. 

Ч.Хүрэлбаатар: - Б.Чойжилсүрэн сайдын микрофоныг өгье. 

Б.Чойжилсүрэн: - 2016 оны байдлаар эмэгтэй хүмүүсийн дундаж наслалтай 68.9, эрэгтэй хүмүүсийнх 64.7 байгаа. Энэ 2018 онд яг наслалт эрсдэлд тооцсон. Хийсэн үү? 

Ч.Хүрэлбаатар: - За ажлын хэсэг. 1 дүгээр микрофон өгье. 

Г.Батхүрэл: - За Б.Баттөмөр гишүүний асуултад хариулъя. Дундаж наслалтын хэмжээ бол 2015 оны байдлаар статистик хамгийн сүүлчийнхийг зарласан байгаа. Саяын сайдын хэлж байгаагаар 69.8 байгаа. Дундаж наслалт бол. Энэ маань жилдээ бол нэг 0.7-гоос 0.8 жилээр дундаж наслалт нэмэгдэж явдаг. 

Тэгэхээр бид нар 2018 онд дундаж наслалтыг 70.5 жил гэж ерөнхий тооцоондоо оруулсан. Үүнтэй уялдуулаад Эрүүл мэндийн яамнаас бас бодлогын зорилтуудыг 2018 оны үндсэн чиглэлд тусгасан байгаа. 

Ч.Хүрэлбаатар: - Нийгмийн даатгалын сангийн тэр алдагдалтай холбоотой асуултууд асуусан шүү дээ. Хэн хариулах юм? Б.Чойжилсүрэн сайд хариулъя. Товчхон. Тэгээд маш ойлгомжтой хариулчихмаар байх юм?

Б.Чойжилсүрэн: - За Б.Баттөмөр гишүүний асуултад дутуу хариулсан байна. Уучлалт хүсэж байна. Нийгмийн даатгалын шимтгэл төлөгчдийн хамрагдуулалтыг нэмэгдүүлэх талаар одоо бодлогын арга хэмжээнд авч байгаа. Хөдөлмөр, нийгмийн хамгааллын яам энэ дээр илүү тодорхой хариулах байх. Зүгээр тэдний яамны урьдчилсан танилцуулгын хүрээнд яг яригдаж байсан танилцуулгыг би танд хэлье. 

Ер нь бол нэг ойролцоогоор 980 орчим мянган хүн нийгмийн даатгалын шимтгэл төлж байна. Төлөх бололцоотой хүмүүс бол сая 700 мянган хүн. Энэ 90 оноос хойш бидний сонгож авсан энэ зах зээлийн нийгмийн бас шилжилтийн үе дуусаагүй байгааг. 980 орчим мянган хүн нийгмийн даатгалын шимтгэл төлж байгаа. Төлөх бололцоотой нь бол сая 700 мянга гаруй хүн байгаа. Тэгэхээр энийг бол үе шаттайгаар хэрэгжүүлээд явах тийм зорилтууд явж байгаа. Ажлын байр нэмэгдүүлээд олноороо энэ аж ахуйн нэгж, эдийн засгийн макро үзүүлэлтүүдийг сайжирсан тохиолдолд компаниуд одоо орлого нь сайжраад, эдийн засгийн бололцоо сайжрахаар энийг л нэмэгдүүлнэ гэсэн ийм л үндсэн зорилт тавьж байгаа. 

Ч.Хүрэлбаатар: - Надад нэг асуулт байна. Энэ Зам, тээврийн сайд Д.Ганбатыг дуудуулсан. Яасан? Д.Ганбат гадаадад явж байгаа юм уу. Үндсэн чиглэл хэлэлцэж байгаа үед үү? Төсвийн байнгын хороон дээр тэр хүний нүүрийг нэг харж үзэх юмсан. 

Би нэг асуулт асуух гэсэн юм. Энэ төмөр замын тухай асуудал. Өчнөөн хэдэн зуун сая доллар зараад хичнээн ч тэрбум их наяд төгрөг зараад нэг баахан шороо овоолсон байгаа. Тэр ер нь ямар байдалтай байгаа юм. Үүнийг ер нь ирэх жил энэ 2018 онд барих юм уу, барихгүй юм уу? Эсвэл тэр нөгөө хоёр хөршөөсөө нууж барина гээд газар доор барьчихсан юм биш биз дээ. Тэрийг Зам, тээврийн яамныхан хайж олсон уу? Улсаас хулгай хийгээд байж болохгүй шүү дээ. Тэр төмөр зам хаана байгаа вэ? Байна уу, үгүй юу? Эхний асуудал. 

Хоёрдугаарт нь, тэр Хятад руу гарах боомтоос хичнээн километр ч гэлээ өндөржилт болон нөгөө даралт хоёр дээрээ 20-иод киломерт, 17, 18 километр зөрсөн байгаа гэсэн. Тэр ер нь юу болсон бэ? Нэгдүгээрт. 

Хоёрдугаарт нь, ингээд идээд уучихсан тэр хүмүүст ямар хариуцлага авахаар тооцож байгаа вэ? Харахад тэр Зам, тээврийн яам Д.Ганбат гэдэг сайд бол тэр өмнөх тэр алдаа гаргаж байсан хүмүүсийг үргэлжлүүлээд ажиллуулаад байгаа юм. Тэр дээр ямар хариуцлага тооцож байна. Хэн хариулах вэ? Зам, тээврийн яамнаас хүн байна уу? Одоо ирээд 09.00 цагаас хойш 10.00. Бүтэн цаг ирдэггүй дарга гэж бас байдгаа. Энэ дээр хариулт авах гэсэн юм. Сангийн яам энэ дээр мэдээлэл байна уу? Тэр нуугаад барьчихсан төмөр зам хаана байна. Энэ 2018 онд барих юм уу, барихгүй юм уу? Хэрэв олдохгүй байгаа бол бид нар явж хайлцъя л даа бас ний нуугүй хэлэхэд. Гараад ирчихэж магадгүй шүү дээ. Хоёр хөршөөсөө нуучихсан. Одоо Хятадаас орж ирж байгаа төмөр зам, галт тэрэг нь энд тэнд явж байж магадгүй шүү дээ. Оросоос орж ирж, гарах. Энэ дээр тайлбараа. Засгийн газар 2018 онд үүнийг ер нь төмөр зам яана гэж үзэж байгаа юм. Хэн хариулах вэ? 

Тэр Зам, тээврийн яамны Төрийн нарийн бичгийн даргыг нь дууд. Энэ сайдыг бол би яг ний нуугүй хэлэхэд Төсвийн байнгын хороон дээр нэг л удаа харсан. Нэг удаа ирэхдээ концессын юугаар тэр төмөр зам ямар ч асуудалгүй гэж хэлээд л өнгөрсөн. 

За тэгье. За Ц.Нямдорж гишүүн асуултаа асууя. 

Ц.Нямдорж: - Энэ төсөөллийн хүснэгт дотор чинь 2018 оны. Энэ нэг тоо л асуух гээд байна? Нэгдсэн төсвийн тэнцвэржүүлсэн орлогын хэмжээ 6.8 гээд.

Ч.Хүрэлбаатар: - Үндсэн чиглэл ярьж байгаа юм, Ц.Нямдорж сайд аа. Наад төсвийн төсөөлөл хоёр дахь асуудал. За Ч.Улаан гишүүн тодруулъя. 

Ч.Улаан: - За баярлалаа. Та бүгдийг өглөөний амгаланг айлтгая. Сая тэр төмөр замын асуудал яриад байна шүү дээ. Сангийн яамнаас бол зүгээр ямар шатандаа байгааг нь мэдэхгүй байх. Зүгээр өмнө нь төмөр зам барина гээд баахан шороо овоолоод зам татаад мөнгө зараад шав тавьчихсан. Тэрний санхүүжилт ер нь хаанаас гардаг юм бол. Манай Сангийн яамныхан мэдэж байна уу? Тэр хаанаас хөрөнгө оруулалтаар явав уу? Ямар эх үүсвэрээс санхүүжив? Энэ чинь Сайншандаас бүр Хөөт хүртэл юу яасан байгаа шүү дээ. Аан..? 

Ч.Хүрэлбаатар: - Тавантолгой - Гашуун Сухайт. 

Ч.Улаан: - Үгүй. Би Сайншанд - Хөөтийг асууж байна. Тэнд төмөр зам тавина гээд бүр хөрсийг нь хуулаад, даланг нь хийгээд хаячихсан юу байгаа шүү дээ. Ингээд дутуу хаячихсан. 

Ч.Хүрэлбаатар: - Нууцаар барьчихсан. 

Ч.Улаан: - Лав 6 жил болж байгаа. Тийм. Тэрний ажил одоо. 

Ч.Хүрэлбаатар: - Газар доор байгаа. 

Ч.Улаан: - Лав л миний сонсож байснаас 40, 50 сая доллар л яригдаж байсан шүү дээ. Тэрийг манай Сангийн яамныхан санхүүжилт талаас нь тодруулчихаарай. Тэр хийсэн ажил хаана байна. Намайг ажил хариуцаж байхад арилжааны банкны зээлээр хийсэн гэсэн тийм л мэдээлэл байсан юм байгаа юм. 

Ч.Хүрэлбаатар: - За хариулъя. Б.Чойжилсүрэн сайд хариулъя. 

Б.Чойжилсүрэн: - Ч.Улаан гишүүний асуултад хариулъя. Энэ Сайншанд – Хөөт чиглэлийн төмөр замын бүтцийн бүтээн байгуулалтын ажил явж байсан гээд би сайд бол очоод түүнээс хойш асуусан. Манай яаман дээр шалгуулсан. Ямар нэгэн төмөр замтай холбоотой тендер, мөнгө төгрөг гарсан юм байхгүй байна лээ Сангийн яамнаас. Тендер ч байхгүй. Ямар нэгэн төлбөр ч бас яриагүй, нэхэмжлэл ч яриагүй юм билээ. 

Тэр хувь компани хийж байгаад л орхисон бололтой. 

Ч.Хүрэлбаатар: - Сайн дураараа юу? 

Б.Чойжилсүрэн: - Тийм юм шиг. Одоо яаж хийсэн нь бүү мэд. Манай яамтай холбогдсон юм олдохгүй болохоор нь. Би төсөвтэй холбогдсон. Манай яамтай холбогдоогүй болохоор нь цааш нь сонирхолгүй орхисон. Уучлаарай. 

Ч.Хүрэлбаатар: - Нөгөө Зам, тээврийн яамны дарга нар яаж байна. Та өмнөөс нь хариулах юм уу? Дэгээ баривал яасан юм. Саналаа хэлье. Үгүй үгүй. Гэхдээ юм ярих чинь бас дэгтэй л дээ. Эхлээд тайлбар өгөг. Түүний дараа асууя. За за. Ц.Нямдорж гишүүний нууцаар барьсан юмыг олсон байх шиг байна. Аан. Ц.Нямдорж гишүүн тодруулъя гээд байх шиг байна. Ц.Нямдорж гишүүний. 

Ц.Нямдорж: - Наадах чинь ийм юм болсон юм. Тэр хамтарсан Засгийн газар гэж байхад гэнэт 2011 оны хавар 5 аймгийн нутагт газар ухдаг юмаа. Тэгээд Засгийн газрын хурал дээр наадах чинь яригдсан юм. Би жишээ нь эсэргүүцэж ярьсан юм байгаа юм. Тендергүйгээр. Зураг төсөвгүй, ТЭЗҮ-гүй ийм шороо овоолж болохгүй ээ. Энд мөнгө гаргаж болохгүй. Наана чинь тэрбум төгрөгөөс дээш өртөгтэй ажлыг тендерээр хийх ёстой юм гэж яриад дийлдээгүй юм л даа. 

Тэгээд одоо энэ Ч.Улаан гишүүний асуугаад байгаа Дорноговь, Дундговь, Өмнөговь, Сүхбаатар, Дорнодын нутагт хавар ийм газар шорооны ажлууд хийгдсэн. Тэгээд тэр компаниуд банкнаас зээл авч хийсэн. Зам, тээврийн яам дараа нь өгчихнө гэж тэр компаниудтай шууд гэрээ маягийн юм тэр үед хийсэн. Тэгээд сүүлд нь 55.0 тэрбум төгрөг энд гаргаж өг гэж тооцоогүй юм Засгийн газрын хурал дээр оруулж ирэхэд нь бөөн маргаан болсон юм. Зураг төсөвгүй, ТЭЗҮ-гүй, үнэлгээгүй ийм ажил улсаас мөнгө гаргаж болохгүй. Шоронд явна. Та нартай хамт шоронд явах сонирхол надад алга гэж хүртэл би ярьж байсан юм. 

Тэгээд тэр 2012 оны С.Батболдын Засгийн газрын хугацаа дууссаны дараа Н.Алтанхуягийн Засгийн газар хожуу 2013 оны хавьд 55.0 тэрбум төгрөг шорооны ажилд өгөх шийдвэр гаргаад, тэр мөнгө зарсан байх учиртай. Араас нь залгуулаад бондын мөнгөнөөс 250.0 сая доллар эд нар зарсан. Ингэж л наад шорооны чинь ажил хийгдсэн түүхтэй юм. Тэгээд ноднин жил надад энэ төмөр зам компанийнхан материал авчирч үзүүлсэн. Тэр овоолоод хаячихсан н.Энхсайханы яриад байгаа далангийн усанд идэгдэж сэтэлсэн хэсгийг сайжруулахад 25.0 сая долларын хэрэгцээ гарч байна гэж энэ төмөр замын хүмүүс надад ирж танилцуулсан шүү дээ. Материал нь ч байна. 

Ийм замбараагүй юм болсон энэ төмөр зам дээр. Тэгээд үүнийгээ одоо ингээд яах юм бэ гэдгээ энэ засаг ярих ёстой юм байгаа юм даа. Албан тушаалаа урвуулах, дураар авирлах, өмч хөрөнгө завших, сүйтгэх бол цадигаа алдсан шүү дээ энэ төмөр зам дээр. Цадигаа алдсан. Ийм юм л байгаа юм. 

Тэгээд Сангийн яаман дээр бол та нар материал байхгүй биш байгаа. Байгаа. Тэр юмаа дахиж үзэж та нар энэ төмөр замынхаа хэрэг явдлын талаар танилцуулга өгсөн нь дээрээ. Цаашид хэрхэх гэж байгаа юм. Одоо энэ аялал жуулчлалтай холбогдуулаад Бидэр лүү хэдэн километр гэнэ ээ. Зам тавина гээд л ярьцгаах юм. Дадал. Мөнгө байгаа юу? Зураг төсөв байгаа юу? ТЭЗҮ байгаа юу? Сүүлийн үед нэг бэлэн амладаг юм л их гараад байгаа юм. Энэ Овоотын төмөр зам барина гээд л ярьсан. Ямар хөрөнгөөр барих гэж байгаа юм. Зураг нь хаана байна? Ямар ашигтай юм? Гэх мэтээр л асуудал эхэлнэ дээ. Ийм ийм юман дээрээ бас манай ажил хийж байгаа нөхөд бүх бэлтгэлээ хангаж байж нийтэд зарлах талыг барихгүй бол энэ явдалтай шүү. Энэ төмөр замыг яаран дааран эхлүүлж дундуур нь хөрөнгө завшиж ингэж дампууруулсан явдал бол ямар ч бэлтгэлгүй байхад л. 2 жилийн дотор төмөр зам барина гээд ярилцлага өгч байсан шүү дээ, Х.Баттулга тэр үед. Хаана байна тэр төмөр зам. 

2008 оны 9 сард Засгийн газар бүрдчихсэн байж байхад хувийн компаниуд газар шорооныхоо ажлыг яг эхлүүлэх гэж байхад нь зогсоосон шүү дээ. 

Ч.Хүрэлбаатар: - Нөгөө Төрийн нарийн бичгийн дарга яав? 09.00 цагаас хойш сайд нь байнгын гадаадад яваастай. За О.Батнасан гишүүн асууж байя. Дэд сайд нь Төв аймагт явж байна гэнэ. 

О.Батнасан: - Та бүхний өглөөний амгаланг айлтгая. Үндсэн чиглэл бол нэг ёсны төлөвлөлт, төлөвлөгөө л байх ёстой л доо. Энэ бол нэлээн сайн үндэслэлтэй асуудлыг энэ дээр тавьж байж дараа нь энэ суурь схем дээрээ тулгуурлаж ажлаа явуулах ёстой л гэж хараад байгаа. 

За манай баруун аймгийн нэг ноцтой асуудлууд энэ Эрдэнэбүрэнгийн усан цахилгаан станцын асуудал байгаа. Нэлээд ярьсан. Энэ яагаад би яриад байна вэ гэхээр 2016 онд 10 хувьтай, 2017 онд 10 хувьтай, 2018 онд 10 байгаа юм. Гол нь яагаад. Энэ эрчим хүчний энэ зохицуулалт буюу энэ усан цахилгаан станц бол өөрөө өөрийнхөө өртгийг нөхдөг үйлдвэрлэл. ТЭЗҮ-г харахад нэг 37 төгрөгөөр л үйлдвэрлэдэг юм шиг байна лээ. Өнөөдөр бид Хятадаас 280 төгрөгөөр 1 киловатт цахилгааныг авч байгаа. Тэгээд олон жил яригдаж байгаа. Тэгээд энэ асуудал дээр бас манай Засгийн газрын удирдлагууд, сайдууд бас анхаарч үзээсэй гэж бодож байна. 

Хоёрдугаарт, энэ боомтуудын үйл ажиллагаатай холбоотой асуудал байна. Боомтуудын үйл ажиллагааг чадавхжуулах, түр ажиллагаатай боомтыг байнгын ажиллагаатай болгох энэ асуудал дээр ямаршуухан санхүүжилт чиглэл барьж байгаа вэ? Боомтын үйл ажиллагаа, байнгын үйл ажиллагаатай болгох юм бол Монгол Улсын эдийн засагт үр өгөөжөө өгөх тийм том төслүүд байж байгаа. Жишээ нь, Улиастай чиглэлийн боомт буюу баруун хил дээр байгаа боомтыг байнгын үйл ажиллагаатай болгож өгье. Яагаад гэхээр энэ бараа эргэлтийг сайжруулъя. Хэрвээ тэгэх юм бол эхний ээлжинд 120 километр замыг, асфальтан замыг өөрсдийнхөө хөрөнгөөр тавьж өгье гэж байгаа юм. 

Бид бол хил дээр өсөж төрсөн. Монгол Улсын тусгаар тогтнол, халдашгүй байдлыг бас ч гэж гадарлана. Энд бол эдийн засгийн хувьд бол ач холбогдолтой хамтран ажиллахад нэлээд боломжийн санал болов уу гэж бодож байгаа. Бид чинь одоо замаа ч тавьж чадахгүй, төмөр замаа ч тавихгүй, зарим замаа одоо бид чинь гээчихээд байгаа шүү дээ бас. Тэгэхээр энэ бол нэлээн саналын хувьд нэлээн дээхнээс тавиад байгаа юм. 

Би Гадаад харилцааны сайдад хэд хэдэн удаа хандсан. Боомтын үйл ажиллагаануудаа харгалзаж үзээчээ. Тэр боомтыг нээснээрээ Монгол Улсад тийм хор хөнөөлтэй асуудал харагдахгүй байгаа. Тэндээс сонгогдсон Их Хурлын гишүүний хувьд бол бас нэлээн судалж үзсэн. Нэг ийм асуудал байна. 

Гуравдугаарт, энэ Монгол Улсын эдийн засгийн суурь хууль болсон Мал амьтны эрүүл мэндийн тухай хуулийг бид хэлэлцэж байна. Энэ хуулийн одоо зүгээр эдийн засаг талаасаа харах юм бол хамгийн том асуудал бол бид одоо мал махны экспортын асуудлыг ярьж байгаа. Энэ хууль гарснаараа хоёр хөрштэйгөө гуравдагч оронд мал мах экспортлох гарц нь нээгдэх ёстой. Энэ хуулийг дагаад сум болгонд мал эмнэлгийн тасаг байгуулагдаж ажиллана. Одоо хөдөө аж ахуйн тасаг ажиллаж байгаа. Тэгээд малыг эрүүлжүүлэх, цаашдаа энэ Дэлхийн мал, амьтны эрүүл мэндийн байгууллага буюу О И Е[фр.Office International des Epizooties]-гийн шаардлагыг хангаж зах зээлд одоо, гадаад зах зээлд мал мах экспортлох ийм гарц нээгдэх учраас энэ суманд мал эмнэлгийн тасгууд одоо 330 суманд 29 суманд мал эмнэлгийн тасаг байна гэсэн үг. Энэ тасаг байгуулахтай холбоотой санхүүжилтийн, ерөнхий санхүүжилтийн төлөвлөгөөг нь үндсэн чиглэл дээр ер нь хэр барьж байгаа вэ? Зүгээр нэг хөлдөөсөн үр авна гэсэн нэг иймэрхүү асуудлууд яваад байгаа. Энэ дээр бас хариулт өгмөөр байна. 

Гуравдугаарт, энэ байгаль орчны талаар бас баримталж байгаа бодлого. Сая би одоо сайдтай, салбарын сайдтай бас яриад сууж байна. Энэ чинь манай Ховд аймагт гэхэд чинь жил болгон гөрөөс хамуураад болохгүй байна. 

Ч.Хүрэлбаатар: - За Б.Чойжилсүрэн сайд. Дараа нь Д.Оюунхорол сайд хариулъя. 

Б.Чойжилсүрэн: - О.Батнасан гишүүний асуултад хариулъя. Энэ Эрдэнэбүрэнгийн усан цахилгаан станцын талаар Эрчим хүчний яамны Төрийн нарийн байгаа учраас хариулт өгөх байх. Би яг боомтын асуудлын талаар танд хариулт өгье. Мэдээлэл өгье. 

Бүгд Найрамдах Хятад Ард Улсын Засгийн газрын буцалтгүй тусламж 350.0 сая юань эхний ээлжинд өгнө гэсэн. Энэ бол эхний ээлжинд Бүгд Найрамдах Хятад Ард Улстай хиллэж байгаа бүх боомтуудын нэвтрүүлэх чадвар, хүчин чадал, дэд бүтэц, тохижилтод энэ хэмжээний санхүүжилт олгоё гэдгээ илэрхийлсэн байгаа. Хөгжлийн хөтөч дэд бүтэц төсөл дээр эхний ээлжинд Бүгд Найрамдах Хятад Ард Улстай хийх боомтуудын үндсэн концепци дизайнууд бэлэн болсон. Ирэх долоо хоногоос Хятадын худалдааны яам ЭКСИМ банкнаас нь ажлын хэсэг ирж бүх Хятад Улстай хиллэж байгаа боомтуудын хөгжлийн концепци дизайныг тохирохоор ажлын хэсэг ирсэн байгаа. Тэгэхээр энэ 2017 ондоо бэлтгэл ажлууд яваад 2017 оны магадгүй гуравдугаар улирлын төгсгөл, дөрөвдүгээр улирлаас эхний тендерүүд зарлагдаад Хятадтай хиллэж байгаа боомтуудын асуудал шийдэгдэнэ. 

Оросын Холбооны Улстай хиллэж байгаа боомтуудын асуудлыг бол Азийн хөгжлийн банктай хэлэлцээрийг эхлүүлсэн байгаа. Эхний ээлжинд түрүүчийн Засгийн газрын үед эхлүүлсэн юм билээ. 27.0 сая доллар боомтын тохижилт, нэвтрүүлэх чадвар, бусад зүйлүүд дээр хөгжилтөд зориулж санхүүжилтийн эх үүсвэр шийдэгдсэн. Алтанбулаг боомтын ажил эхэлсэн байгаа. Бусад боомтуудын асуудлуудыг бид нар энэ Азийн хөгжлийн банктай зээл тусламжид хамруулаад ойрын хугацаанд шийдэгдэх байх. Тэгэхээр энэ ямар ч байсан Монгол Улсын бүх боомтууд 2018, 2019 оны төгсгөл гэхэд орчин үеийн  хэлбэрт шилжиж, нэвтрүүлэх чадвар нь олон дахин нэмэгдэх байна. 

Зүгээр Гашуун Сухайт чиглэл боомтын талаар 24 цагийн режимд шилжүүлж өгөөд тэгье гэдэг зүйлийг Хятадын холбогдох байгууллагуудтай ярьсан. Урдаас нэг тайлбар ярьж байна лээ. Ер нь бол Бүгд Найрамдах Хятад Ард Улс 24 цагийн боомтыг зөвхөн Манжуур дээр ажиллуулж байгаа юм байна. Хүчин чадлаа бүрэн авч чадахгүй байгаа учраас та бүхнийг 24 цаг биш ажлын цагийг нь сунгах хэлэлцээрт оръё гээд ийм бэлтгэл ажил явж байгаа одоо. 

Тэгэхээр Боомтын үндэсний зөвлөлөөс бид нар Гадаад хэргийн яамтай хамтраад одоо Гашуун Сухайт боомтын ажиллах цаг уртасгах ийм хэлэлцээр ойрын хугацаанд хийгдэх байх гэсэн ийм мэдээлэл өгье. 

Ч.Хүрэлбаатар: - За Д.Оюунхорол сайд. Товчхон хариулбал их зүгээр байна. 

Д.Оюунхорол: - За О.Батнасан гишүүний асуултад хариулъя. Ер нь бол энэ сүүлийн үед уур амьсгалын өөрчлөлтийн нөлөөллөөс үүдэлтэй дулаарал бас нэлээн хүчтэй явж байгаа. Цөлжилт нэмэгдэж байгаа. Энэ байгаль орчны экологийн тэнцвэр алдагдаж байгаа энэ асуудал бол үнэхээр одоо энэ ан амьтан бас өвчлөх ийм хандлагыг нэлээн их дагуулж байгаа. Жишээлбэл, Ховд аймгийн Мянгат суманд гөрөөс хамуурч байгаа тухай мэдээллийг өнөөдөр би одоо танаас авч байна. 

Ер нь бол Алтан Хөхийн тусгай хамгаалалттай газар нутагт одоо шууд энэ амьтныг өвчилсөн байна гээд барьж авах, эсвэл устгах арга хэмжээг авч хэрэгжүүлж болдоггүй ийм олон хориотой хууль байдаг. Тэгэхээр ер нь бол энэ олон жил янгир бас хамуурч байгаа гэсэн ийм судалгаа байдаг. Тэгэхээр цаашдаа энэ бүс нутагт ангийн бус нутгийн одоо ер нь бий болгох асуудлаар, ер нь хэрхэн нөөцтэй байгаа гэдэг асуудлаар судалгаа явуулах ийм зайлшгүй шаардлага байна гэсэн ийм санал бол аймаг, орон нутгийн удирдлагуудаас бас ирж байгаа. Тэгэхээр энэ чиглэлээр та бүхэнтэй бас хамтран ажиллая. Ер нь бол судалгааны ажлуудыг ойрын хугацаанд ажлын хэсэг явуулж судалж бас үзье. Тэгээд энэ асуудлыг яаж шийдвэрлэх талаар ярилцъя. 

Ер нь бол ингээд орон нутгаас дээж авч шинжилгээ хийлгэх ажлыг нь бас ойрын хугацаанд яаралтай эхлүүлье гэсэн ийм бодолтой сууж байна. 

Ер нь цаашдаа бол энэ байгаль хамгаалах чиглэлийн арга хэмжээнд зориулагдаж байгаа зардал, хөрөнгө  мөнгө бол маш бага байдаг. Цаашдаа ер нь бол энэ байгаль эх дэлхийгээ одоо байгалийг хүнтэй хүйн холбоотойгоор авч үзэх ийм зайлшгүй шаардлагууд байгаа учраас энэ чиглэлийн санхүүжилтийн арга хэмжээнүүдийг бол нэлээн төлөвлөж өгөх шаардлагатай байна гэж үзэж байгаа. 

Тэгэхээр байгаль орчноо бид нар ашиглалтыг нь маш сайн хийдэг. Гэтэл бид нар өнөөдөр хамгаалах, нөхөн сэргээх ажиллагааг бол маш муу хийж байгаа учраас байгаль экологийн тэнцвэр алдагдаж байгаа гэдэгтэй одоо манай Улсын Их Хурлын гишүүд, Байнгын хорооны гишүүд маань санал нэг байгаа байх. Тийм учраас энэ чиглэлээр одоо бид нар их олон зүйлийг хийхээр төлөвлөж тусгаж оруулж байдаг. Тэгээд харамсалтай нь энэ одоо үндсэн чиглэл дээр оруулсан бодлогууд маань ингээд ерөнхийдөө уначихдаг. 

Жишээлбэл, бид нар ер нь бол энэ хуурайшилт цөлжилттэй холбоотой байгаа арга хэмжээнүүд дээр ер нь энэ усны асуудлыг бол нэлээн их судалгаа хийж цаашдаа ажиллах шаардлагатай байна. Бороо, цасны усыг хуримтлуулах, хөв, цөөрөм байгуулах олон ажлыг хийх шаардлагатай байна гэж энэ жилийн үндсэн чиглэлд тусгасан. Бид нар ядаж нэг 5 тэрбум төгрөгийг энэ арга хэмжээнд зориулж төлөвлөж өгөөчээ гэсэн. Харамсалтай нь одоо эдийн засаг хүнд байгаа учраас Сангийн яам 200-хан сая төгрөг болгож бууруулсан. Тэгээд энэ бол одоо үнэхээр харамсалтай маш бага мөнгө. 

За аймаг, орон нутгийн төсвөөс бид нар нэг 600.0 сая төгрөгийн хөрөнгөөр 3 хөвд цөөрөм байгуулах, жишээлбэл ажил оруулж байх жишээтэй. Ер нь ингээд санхүүжилт бол үнэхээр одоо байдаггүй. Орон нутгийн төсөвт бол жилдээ нэг жишээлбэл усны төлбөрийн орлогоос 40.0 тэрбум төгрөг орж байгаа. Тэгээд энэнээс ядаж нэг 35.0 хувийг нь зарцуулах арга хэмжээ одоо хамгаалах үйл ажиллагаанд нь зориулаачээ гэсэн ийм асуудлуудыг бид тавиад ер нь бол шийдвэрлүүлж чадахгүй байгаа. Тийм учраас цаашдаа энэ байгаль хамгаалах чиглэлийн олон хууль тогтоомжийг хэрэгжүүлэх чиглэлээр манай Сангийн яам холбогдох байгууллагууд анхааралдаа авч өгвөл сайн байна гэж бас хэлмээр байна. 

Ч.Хүрэлбаатар: - Эрчим хүчний яамнаас хүн байна уу? Ажлын хэсэг. 2 дугаар микрофон. 

З.Мэндсайхан: - Эрчим хүчний Төрийн нарийн бичгийн дарга. О.Батнасан гишүүний асуултад хариулъя. Эрдэнэбүрэнгийн усан цахилгаан станцын хувьд уг нь 2015 онд концессын гэрээгээр хэрэгжүүлэхээр нээлттэй сонгон шалгаруулалт зарласан байгаа. Энд бол одоо ямар нэгэн санал бол ирүүлээгүй. Шалтгаан нь бол одоо бид нар Би О Ти[Build–operate–transfer (BOT)] буюу барьж, ашиглаж, шилжүүлэх нөхцөлөөр зарласан. 

Одоогийн байдлаар бол Хятадын 3 компани санал ирүүлсэн байна. Гэхдээ бас ирүүлсэн саналын хүрээнд Би Ти[build-transfer (BT)] буюу барьж, шилжүүлэх нөхцөлөөр саналаа илэрхийлсэн. Учир нь юу вэ гэхээр зэрэг ер нь хөрөнгө оруулагч нар барьж, ашиглах, шилжүүлэх нөхцөл дээр анхны хөрөнгө оруулалтаа нөхөх хугацаа 25-аас дээш жилийн хугацаатай байна гэсэн эдийн засгийн тооцоолол хийсэн учраас энэ дээр бол одоо концессоор хэрэгжүүлэх боломжгүй байдал үүсээд байгаа. Иймээс бид нар одоо Сангийн яамтайгаа хамтраад өөр хөнгөлөлттэй зээл, шинээр хэрэгжүүлэх ямар санхүүгийн эх үүсвэр байж болох вэ. Энэ дээр одоо судалж байна. 

Ер нь бол Хятадаас одоо 280 төгрөгөөр 1 киловаттыг нь худалдаж авч байгаа. Ирэх жил гэхэд бол одоо энэ асуудал цэгцлэгдэх байх. Алтайн 3 сумдад бол Хөшөөт Уянт сум хүртэл 35-ын шугам татахаар сонгон шалгаруулалтын ажил одоо яамдаар хийгдээд дуусаж байна. Ирэх жил гэхэд ашиглалтад орох байх. 

Ч.Хүрэлбаатар: - О.Батнасан гишүүн. 

О.Батнасан: - Эрдэнэбүрэнгийн станцын хувьд бол Сангийн яамтайгаа ярьж байгаа нь бол сайшаалтай хэрэг л дээ. Энэ Уянт сум руу татагдаж байгаа 35 киловаттын шугам. Ер нь бид цаашдаа нэг бодмоор юм байгаа юм. 35 киловаттын шугамыг татчихлаа л даа. Гэтэл Хятадын талаас ч юм уу, баруун талаас хөрөнгө оруулалт хийгээд. Жишээ нь одоо уул уурхайн боловсруулалтын үйлдвэр баръя гээд. Тэгээд 35-ын шугамыг татаад авааччихаар энэ үйлдвэр баригдахгүй л дээ. Хүчин чадал нь хүрэхгүй. Тэгэхээр ийм асуудал дээр болбол 110-ын шугам татах. Яагаад гэхээр 110 шугам гэдэг чинь ерөөсөө цаашдаа үйлдвэржүүлэлтийн бодлого барихад хамгийн том түшиг тулгуур нь байхгүй юу. Энэ тал дээр ер нь бодож байгаа юм байгаа юу? Өнөөдөр маргаашаа аргацаах биш ирээдүйгээ харсан л хөрөнгө оруулалт явж байвал их зүгээр байгаа юм л даа. 

Ч.Хүрэлбаатар: - За ажлын хэсэг. 2 дугаар микрофон. Хариулъя. 

З.Мэндсайхан: - Эхний ээлжинд. Ер нь бид нар эрчим хүчний дотоодын эх үүсвэрээрээ хангах бодлого барьж байгаа. Тэгэхээр зэрэг бид нар импортоор аль болох эрчим хүчээ хангахаас татгалзаж байгаа. 110 шугамын хувьд бол одоо эх үүсвэр талдаа бол баруун талдаа бол боломжгүй. 

Эрдэнэбүрэнгийн цахилгаан станц ашиглалтад орсноор энэ асуудлыг шийдвэрлэх боломжтой байгаа. Эхний ээлжинд Алтайн 3 сумаа бол Хятадаас өндөр үнэтэй тарифын ток хэрэглэдэг байдлыг өөрчилье л гэсэн ийм байдлаар явж байгаа. 

Ч.Хүрэлбаатар: - Ж.Бат-Эрдэнэ дарга аа. Хэд хэдэн асуулт гарсан. Нэгдүгээрт, танай сайд чинь хаачсан юм? Үндсэн чиглэл хэлэлцэж байгаа. Та микрофондоо хэл. Нэгдүгээрх асуулт. Та бүгдийг нь бичиж авч байгаад маш тодорхой хариулаарай. 

Эхний асуулт. Үндсэн чиглэл хэлэлцэж байгаа үед танай салбар хариуцсан сайд хаачсан бэ? Эхнийх нь. 

Хоёрдугаарт нь. Өнгөрсөн 10-аад жил төмөр зам барина гээд улсаас, тэр бондын мөнгөнөөс, бусад бүх эх үүсвэрүүдээс хичнээн зуун сая доллар гаргаж зарцуулсан. Ярихдаа тэр салбар хариуцаж байсан сайд нь ярихдаа хоёр хөршөөсөө нууж хийх ёстой. Мэдэгдэхгүйгээр сэмхэн хийх ёстой гэсэн. Тэр их мөнгөөр төмөр зам барьчихсан юм биш биз дээ гэдэг нэг асуулт. 

Хоёрдугаарт нь, тэр нууц замаас гадна одоо ил байгаа хэсэг дээр нь тэр өч төчнөөн мөнгө зарцуулаад баахан шороо овоолоод хаячихсан. Энэ нь нөгөө Хятад руу гарахад яг боомтоосоо 18-аас 20 километр зөрсөн. Дээр нь өндөржилт алдсан гэж яригддаг. Үүнийг яг яаж шийдэх гэж байгаа юм. Тэр маршрутыг нь буруу тавьсан байгаа бол тэрийг нь нурааж байгаад буцаагаад тэр хилийн боомт руугаа тавих юм уу? Яг ямар бодлого та нар энэ дээр барьж байгаа юм бэ? 

Гурав дахь асуулт. Нэг их олон төмөр замууд тавьсан байна. Нэртэй устайгаа. Үүний чинь зураг нь хийгдсэн үү? Саяын тэр өндөржилт, боомтынхоо чигээ 20 километр алдчихсан байгаа энэ бүх зүйл чинь зураг төсөвгүй, сайн дураараа, эсвэл мөнгө идэж уух гэсэн сэтгэлгээгээр хамгийн нөгөө хямд зардлаар барьж орох газар замаа тавьсантай адилхан шүү дээ. Болсон үүдэлтэй шүү дээ ер нь бол. Тэгэхээр энэ олон төмөр замууд чинь зураг төсөв нь хийгдсэн юм уу? 

Тавдугаарт нь. Энэ төмөр замын ийм их хэмжээний мөнгөний хулгай гараад, буруу хийгдээд явж байхад тэр хяналт тавьж байх ёстой танай дарга нар чинь одоог хүртэл ажлаа хийж байгаа. Яагаад тэд нарыг сольж болдоггүй юм. Ямар эрх ашиг нь үйлчлээд та бүгд тэд нарыг хамгаалаад байдаг юм. Тэр хүмүүс чинь шоронд сууж байх ёстой биз дээ. Төрийн ажил хийх биш. Энэ дээр ямар хариуцлага тооцож байгаа юм. Ийм 4 асуултад өөрийг чинь бүтэн цаг 30 минут хүлээгээд одоо хариултаа авах  гэж байна. 

Ж.Бат-Эрдэнэ: - За Ч.Хүрэлбаатар даргын асуултад хариулъя. Нэгдүгээрт, сайд өчигдөр өглөө Германы Лайпциг хотод нөгөө сайд нарын, төмөр замын сайд нарын уулзалттай. Жил болгон болдог тэр уулзалтад явсан. 

Хоёрдугаарт, Тавантолгой – Гашуун Сухайтын төмөр зам дээр яг одоогийн бид нарын одоогийн тооцож байгаа байдлаар бол хоёр янзын нийлбэр дүнгээрээ тооцогддог. Нэгдүгээрт, 197.6 сая доллар бол Хөгжлийн банкны эх үүсвэр буюу одоо Чингис бондоос санхүүжсэн гэж тооцогдож байгаа. Нөгөө талаас “Энержи Ресурс” компаниас шилжүүлж авахдаа төлбөр хийсэн 74.0 сая доллар гээд ингээд нийтдээ 271.6 сая долларын нийт хөрөнгө оруулалтын хэмжээгээр бол энэ Тавантолгой төмөр замын, Тавантолгой – Гашуун Сухайт чиглэлийн төмөр замын барилгын ажил бол одоогийн байдлаар хийгдсэн байна гэж ингэж үздэг. 

Ажлын хэсгийн шалгалт өнгөрсөн жилүүдэд хэд хэдэн удаа хийгдсэн. Ерөнхийдөө гүйцэтгэлийн зам барилгын ажлын доод бүтцийн гүйцэтгэлийн ажил бол 51.7 хувьтай байна гэсэн дүгнэлт гардаг. Ийм байдалтай байж байгаа. 

Тавантолгой – Гашуун Сухайтын төмөр зам дээр нэг яригддаг маргаантай зүйл бол энэ урд хөрштэйгөө нэлээн маргаантай явж байгаа. Одоо хүртэл шийдвэрлэгдээгүй зүйл бол хилийн ямар цэгээр төмөр замын огтлолцлыг бий болгох юм бэ гэдэг асуудал одоо болтол шийдэгдээгүй байгаа. 

Зүгээр урд талаасаа Хятадын талаасаа гарч ирсэн төмөр замын шугам бол 703 дугаар баганаар чиглэлээр ингэж орж ирж байгаа байдлаар хийгдсэн байгаа. 34 метрийн өндрийн эктакадтай ийм төмөр зам урд талдаа Шинхуа компанийн өөрийн өмчлөлөөр баригдсан ийм төмөр зам байгаа. 

Монголын талаас тавьдаг зүйл бол 700 дугаар баганаар огтлолцлыг хийе гэдэг саналаа тавьдаг. Хэрвээ 700 дугаар баганаар огтлолцлыг хийх юм бол бид нар бас нэг 100 гаруй сая долларын хэмнэлт хийх юм байна гэж ингэж тооцдог учраас Хятадын талтай жил болгон одоо олон төрлийн уулзалт Гадаад яамтай хамтарсан, за хоёр талын холбогдох байгууллагууд хамтраад олон уулзалт хийсэн. Тэгээд өдий болтол цэгийнхээ байрлалыг тохиролцоогүй байгаа. Цэгийнхээ байрлалыг тохиролцоогүй байгаа. Тавантолгой – Гашуун Сухайт дээр бол цэгийн байрлалын хувьд ийм байж байгаа. 

2018 оны үндсэн чиглэл дээр бол бас нэлээдгүй төмөр замын бүтээн байгуулалтын төсөл, хөтөлбөрүүд тавигдсан. Тэгэхдээ энд төмөр замын одоо бүтээн байгуулалтын хувьд бол ТЭЗҮ, зураг төслүүд бол бүгд ерөнхийдөө гаднын байгууллагаар хийгдсэн. 

Зүүн чиглэл дээр Бичигт – Хөөтийн чиглэлийн төмөр замын зураг төслийн ажил бол Хятад Башин компаниар хийгдсэн. Монголын талд саяхан ирүүлсэн. Одоо бол орчуулгын ажил нь хийгдээд явж байгаа. Энэ төмөр замын ажлыг бол бас Башин компанитай цааш нь үргэлжлүүлээд Би О Ти нөхцөлөөр бүтээн байгуулах ажлыг эхлүүлэх талаар одоо ярилцаж байгаа. 

Шивээхүрэн – Нарийн Сухайт дээр бол өмнө нь техник, эдийн засгийн үндэслэл 2005 онд…

Ч.Хүрэлбаатар: - Хамгийн гол нь би зураг асуусан шүү. 

Ж.Бат-Эрдэнэ: - Зураг, техник, эдийн засгийн зураг төсөл нь хийгдсэн. Нарийн Сухайт – Шивээхүрэн дээр. Мөн Хөөт – Бичигт дээр ТЭЗҮ, зураг төсөл нь хийгдсэн. Өнгөрсөн 12 сард дууссан. Одоо манайд шилжүүлсэн. Одоо орчуулгын ажил нь хийгдээд явж байгаа. 

Нарийн Сухайт – Шивээхүрэний төмөр замын хуучин зураг төслийг шинэчлэх ажил одоо хийгдэж байгаа. Одоо хийгдэж байна. 

Ч.Хүрэлбаатар: - 2 дугаар микрофон өгье. 

Ж.Бат-Эрдэнэ: - Ийм байдалтай байгаа төмөр замын төслүүдийн хувьд бол. 

Ч.Хүрэлбаатар: - Тэр Зүүнбаян – Ханги, Богд хаан, Эрдэнэт - Овоот энэ гурав нь дутуу байна. Хариулъя. Зураг. 

Ж.Бат-Эрдэнэ: - Эрдэнэт – Овоотын зураг төслийн ажил яг одоо хийгдэж байгаа. Концессоор Аспайр Майнинг..

Ч.Хүрэлбаатар: - Энэ чинь үндсэн чиглэл дээр 30 хувь хийнэ гээд биччихсэн байна шүү дээ. 

Ж.Бат-Эрдэнэ: - Тийм. 30 хувь гэдгийг бид нар бол нөгөө гүйцэтгэлийнхээ хувьд бол ерөнхийдөө зураг төсөл, ТЭЗҮ-г хийсэн гүйцэтгэлийг бол ерөнхийдөө 30 хувьдаа авъя гэдэг тиймэрхүү үндсэн үнэлгээнийхээ бас нэг зүйл дээр тулгуурлаж хийгдсэн л дээ. 

Ч.Хүрэлбаатар: - Энэ барилгын ажлын явц л гэж бичсэн байна л даа. 

Ж.Бат-Эрдэнэ: - Барилгын ажлыг бол энэ жилдээ эхэлнэ гэж байгаа юм. 

Ч.Хүрэлбаатар: - Гэхдээ энэ дээр чинь 30 хувь гээд бичсэн учраас асуугаад байна л даа. 

Ж.Бат-Эрдэнэ: - Энэ 2018 онд л доо. Энэ жилдээ бид нар…

Ч.Хүрэлбаатар: - Тийм. 2018 он л яриад байна л даа. 2018 оны үндсэн чиглэл ярилцаж байгаа шүү. Дараа нь Богд хаан. 

Ж.Бат-Эрдэнэ: - Богд хаан төмөр зам дээр бол Азийн хөгжлийн банкаар яг зураг төсөл, ТЭЗҮ-гийн ажил нь одоо эхэлж байна. 

Ч.Хүрэлбаатар: - Тэгээд энэ 20 хувь гэсэн байна. Энэ амжих уу? За дараа нь Зүүнбаян – Ханги. 

Ж.Бат-Эрдэнэ: - Зүүнбаян – Ханги дээр одоо бас зураг төсөл, ТЭЗҮ нь одоо хийгдэж байна. Ерөнхийдөө барилгын ажлыг эхлүүлнэ гэсэн ийм байгаа. 

Ч.Хүрэлбаатар: - Дараагийн дөрөв дэх асуулт. 

Ж.Бат-Эрдэнэ: - За одоо ажиллаж байгаа, энэ ажлыг хариуцаж байгаа дарга нартай холбоотой асуудал байна л даа. Тухайн үед бол зүгээр яг шийдвэр гаргах түвшинд хамтарч ажиллаж байсан хүмүүс одоо болтол ажиллаж байгаа нь үнэн л дээ. Яг одоо солих үндэслэл, янз бүрийн зүйлийг бол одоо бас ярилцаж байгаа зүйлүүд байгаа. 

Ч.Хүрэлбаатар: - За би нэг юм тодруулмаар байх юм. Хятадын талд ингээд хил хүргээд ингээд төмөр зам барьчихсан байгаа.  Гэтэл манай одоо өөрийн чинь хариултаас сонсоход бол хаагуур гаргахаа мэдэхгүйгээр, тохиролцохгүйгээр төмөр зам барьсан болж таарч байна уу? Хятадын талаас хил хүргээд ирсэн төмөр тавьсан байхад энэ бол бидэнд хамаагүй гээд өөр газраар тавихаар тохиролцохгүйгээр зургаа хийгээд бүр ингээд алслалт болон нөгөө боомтын чиглэлийн нөгөө 20 гаруй километрээр өндөржилт, алслалтыг нь алдаад ингээд барьчихаад одоо энүүгээр манай энэ замаар барь гэж яриад байгаа. Би сайн ойлгосонгүй. Хаагуур гарах төмөр замаа тохиролцохгүйгээр төмөр зам барьж болдог юм уу? 

Ж.Бат-Эрдэнэ: - Энэ яг тохиролцсон, хоёр талын тохиролцсон цэг бол байхгүй юм билээ. 

Ч.Хүрэлбаатар: - Тэгээд төмөр зам барина гэж ер нь яадаг юм бэ? 

Ж.Бат-Эрдэнэ: - Урд талын нөхөд бол өөрсдийнхөө хөрөнгөөр яг тэр чиглэлээр л барьсан юм билээ. 

Ч.Хүрэлбаатар: - Харин тэнд төмөр зам барьчихаар. Би бол жишээлбэл тийшээ л төмөр зам барина шүү дээ. Эрүүл ухаантай хүн бол. Мөнгө идэж уух юм уу, эсвэл тэр маш хямдхан зардлаар баръя гэж бодсон хүн бол дуртай газраараа барьчихна. Тэгээд дараа нь нэг баахан яриа үүсгэнэ. Тэгэхээр тохиролцохгүйгээр төмөр зам барьсан болж таарч байна уу? Тэнд нь хил хүргээд ирсэн төмөр замыг нь тоохгүйгээр. Нэг л сайн ойлгохгүй л байгаад байх юм. 

Тэгэхээр одоо эхэлж тохиролцчихоод. Хятадууд цаашаагаа дахиад өөрсдөө Монголын талд зориулж төмөр зам барина гэж ойлгож болох уу? Яах юм? Яг яаж барих ёстой юм. Одоо энэ Хөөт – Бичигт л гэнэ. Бусад энэ юунууд чинь бас тийм юм байгаа юм биш биз. 

Ж.Бат-Эрдэнэ: - Ер нь боомтын цэгийн тохирох үйл ажиллагаа бол Гадаад яамтай хамтарсан байдлаар олон дахин хийгдсэн л дээ. Тэгэхдээ яг одоо яг нарийн тохирч чадахгүй байгаа зүйлүүд энэ Тавантолгой – Гашуун Сухайтын боомт байгаа юм. 

Ч.Хүрэлбаатар: - Харин тийм. Хятадууд мэдээж өөр дээрээ төмөр замаа аваад ирсэн боомтоороо гаргана л гэж ярина шүү дээ. Тийш нь тавьчихаж болоогүй юм уу л гэж асууж байна шүү дээ. 

Ж.Бат-Эрдэнэ: - Үгүй яах вэ тийш нь тавьж болно л доо. Тэгэхдээ тийш нь тавих нь бол…

Ч.Хүрэлбаатар: - Танк ороод ирэхээр байсан юм уу? 

Ж.Бат-Эрдэнэ: - Монголын талдаа ашиггүй ээ л гэж байгаа юм. Эдийн засгийн хувьд бол үр ашиггүй байна л гэж үзэж байгаа юм. 

Ч.Хүрэлбаатар: - Танк орж ирэхээс болгоомжлоод тэгээд барьсан юм уу? Үнэхээр ойлгохгүй юм байна. Би танай энэ яамны чинь ажлыг. Тэр хүмүүсээ соль. За Ч.Улаан гишүүн, Х.Баделхан гишүүн тодруулъя. 

Дээр нь энэ. Түрүүн нэг асуулт гарсан. Ц.Нямдорж сайд өөрөө дараа нь асуучих байх. Тэгээд 3 хүн тодруулъя. Ч.Улаан гишүүн. 

Ч.Улаан: - Ямар сонин юм яриад байгаа юм бэ? Мөнгө хэмнэх гэж байна гээд манайхан тийм мухар газраар зам тавих юм уу? Тэр чинь ашиглагдахгүй шүү дээ. Цаад тал чинь тэрэнтэй холбохгүй бол яах юм. Тийм. Тэгээд 100 сая доллар хэмнэж байна гээд хэдэн тэрбумыг зарчихсан мухар замтай үлдэх юм уу? Ийм бодлого байдаггүй байх. Үүнийгээ та нар дотроо ярьж байж бидэнд нэг ойлголт өгөхгүй бол шогийн юм болж байна шүү дээ. Хятад нь замаа барьчихсан. Манайхан хажуугаар нь өөр газраар барина гээд. 

Хүн ер нь яаж үүнийг ойлгох юм бэ? Эсвэл би цааш нь үргэлжлүүлээд Хятадын нутгаар замаа үргэлжлүүлээд барих юм уу? Үүнийгээ та нар учраа олоорой. Ийм яамны бодлого гэж ийм байж таарахгүй. 

Хоёрдугаарт, би түрүүн яриад байсан. Нөгөө Сайншандаас Хөөт рүү ухаад овоолчихсон шорооны мөнгө төгрөг. Одоо тэр зам юу болсон бэ? Тэрийг тодруулсангүй сая. Сайншандаас Хөөт рүү нэг зам тавиад нэг баахан нүх ухсандаа. Чи сайн мэднэ дээ. Манай Сүхбаатар аймгийн морь уралддаг замыг хүртэл хөндлөн хаагаад шуудуу татчихсан байгаа даа. Яаж уралдах вэ. Тэр дээгүүр чинь унаж үхэх гээд. Дагаад давхихгүй. Хөндлөн тавьчихсан. Ядаж байхад. Тийм. Тэгээд тэрийгээ одоо яах юм. Тэр зам нь хаана байгаа юм. Мөнгө төгрөг нь хаана байгаа юм. Урд нь нэг баахан зээл аваад барьчихсан. Төсөв дээр орно, орохгүй гэж яриад. Би л лав орсон гэж мэдээгүй. Б.Чойжилсүрэн сайд ч ороогүй. Тийм ээ. Гэж байна. Тэгэхээр тэрний мөнгө төгрөг энэ тэр төлбөр тооцоо, юм хум өр шир гэж байна уу? Эсвэл тэр бүрэн хаагдсан асуудал уу? Энэ асуудал чамайг ирэхээс өмнө яригдсан юм л даа энд. Тэрийг тэгээд тодруулах ёстой. 

Ч.Хүрэлбаатар: - Ж.Бат-Эрдэнэ. 2 дугаар микрофон. 

Ж.Бат-Эрдэнэ: - Би нийт гарсан түрүүчийн төсвөөр бол яг хязгаарлагдаж байгаа л даа. Энэ Тавантолгой – Гашуун Сухайтын...

Ч.Хүрэлбаатар: - Биш ээ. Сайншанд – Хөөт чиглэлийн зам ярьж байна. Яг хэдэн төгрөгийг хэний шийдвэрээр, ямар эх үүсвэрээс гаргачихваа гэдэг асуудал. 

Ж.Бат-Эрдэнэ: - Тухайн үедээ, тухайн үеийн сайдын шийдвэрээр гаргаад энэ тухайн үедээ энэ Тавантолгой – Сайншанд…

Ч.Хүрэлбаатар: - Тухайн үеийн сайд гэж яг хэн юм? Д.Ганбат сайд юм уу? 

Ж.Бат-Эрдэнэ: - Биш ээ биш. 

Ч.Хүрэлбаатар: - Хэн юм? 

Ж.Бат-Эрдэнэ: - Тэр үед А.Гансүх сайд байсан.

Ч.Хүрэлбаатар: - А.Гансүх гэдэг сайд. 

Ж.Бат-Эрдэнэ: - Тийм. А.Гансүх сайдын үед. Тэгээд энэ чиглэлийн ажлыг нь бол Японы “Ниппон Коей”[Nippon Koei] компаниар хийлгэж байгаа. 

Ч.Хүрэлбаатар: - Ж.Бат-Эрдэнэ дарга аа. Яг сайдын нэрийг л асуугаад байна. Хэдэн он бэ? 

Ж.Бат-Эрдэнэ: - Яг барилгын ажил нь бол…

Ч.Хүрэлбаатар: - За яг хэн гэдэг сайдын үед хэдэн онд эхэлсэн, хэний шийдвэрээр, ямар шийдвэрээр. Улсын төсвөөр энэ ажил бол улсын төсөв дээр суусан суугаагүй юм уу. Тэр ямар гэрээгээр хичнээн төгрөг зарцуулсан бэ гэдэг асуулт маш тодорхой асуулт. Төсвийн байнгын хороон дээр үүнээс өөр ямар асуулт асуух юм. Хариулъя. 

Ж.Бат-Эрдэнэ: - Энэ улсын төсөв дээр сууж хийгдсэн төсөл биш л дээ. 

Ч.Хүрэлбаатар: - За за. Сайн дурын үндсэн дээр. За. 

Ж.Бат-Эрдэнэ: - Энэ нөгөө Чингис бондын хөрөнгө дотроо хэрэгжүүлж явж байгаа. 

Ч.Хүрэлбаатар: - Ж.Бат-Эрдэнэ. Чи нэг л сайн. Наадахаа сайн мэдэхгүй байх шиг байна. За Ц.Нямдорж гишүүн. Таны карт өөр газар байх шиг байна. 

Ц.Нямдорж: - Энэ яамдын энэ ажил хариуцаж байгаа хүмүүс ингээд ажлаа 10 хуруу шигээ мэдэж л байх ёстой юм л даа. Ерөөсөө ажлынхаа гүнд та нар орохгүй юмаа. Ямар учиртай юм. Юу хийцгээж байж суудаг юм. Ийм юм болсон юм. Ж.Бат-Эрдэнэ. Одоо та нар наад юмаа. Горимын санал ийм байна. Наад юмаа дахиад судал. Танилцуулга өгөө. 

2012 оны, 2011 онд шиг санаж байна. 11 компанитай гэрээ байгуулаад. Танай яам. 5 аймгийн нутаг дээр энэ газар шорооны ажлыг хавар хийлгэсэн юм. С.Батболдын Засгийн газрын үед. Дорнод, Сүхбаатар, Дорноговь, Дундговь, Өмнөговь газар ухуулсан юм. Тэр үед ийм ажил хийж болохгүй, тендер байхгүй, ТЭЗҮ байхгүй, хөрөнгийн эх үүсвэр байхгүй. Наад юмаа болгоомжтой ханд гээд дийлдээгүй юм байгаа юм. 

11 компанитай гэрээ байгуулж баахан ажлууд хийлгэж хаячихаад мөнгийг нь өгөөгүй. Тэр бол 2012 он хүртэл. Х.Баттулга сайд байсан үе. Тэгээд дараа нь 2012 онд сонгууль явагдсаны дараа А.Гансүх сайд болоод Засгийн газарт 55.0 тэрбум төгрөг компаниудад өгөх тухай санал оруулаад Засгийн газар тэрийг чинь шийдсэн. Хэрэв би андуураагүй бол. Би энийг Фортунагаас асууж байсан юм. Эдийн засгийн хөгжлийн яаман дээр байх ёстой материал. 55.0 тэрбум төгрөг шүү. Улсын төсвөөс гарсан хөрөнгийн тухайд би ярьж байна. 

Энэнээс гадуур тэр 247 километр Гашуун Сухайтын чиглэлийн зам чинь жичдээ өөр асуудал. Одоо тэр 55.0 тэрбум төгрөгийн тайланг Сангийн яамтай нийлж гаргаж өгөх хэрэгтэй. Үүнийгээ бичгээр өгөө. Би Их Хурлын чуулган дээр Н.Батбаяраас асууж байсан юм. Энэ компаниуд яагаад хохирлыг нь арилгахгүй байна. Зарим хүн амиа хорлохыг завдаад цусаа ханасан. Мөнгө авч чадалгүй бөөн хэрүүл зарга болж сонин дээр хүртэл ярилцлага гарч байсан. 

Тэгээд Эдийн засгийн хөгжлийн яам юу гэж хариулж байсан юм бэ гэхээр 55.0 тэрбум төгрөгийг нөхөж өгөх ийм шийдвэр гаргаад. Бид гаргадаг мөнгөө гаргаад өгчихсөн гэж Их Хурлын чуулган дээр хариулж байсан юм шүү. Энэ төсвөөс наад төмөр зам дээр гарсан мөнгө чинь энэ 11 компанид олгох ёстой мөнгөний энэ гүйцэтгэлийг компани тус бүрээр нь гаргаж бичихээр бид нарт өгөө. 

Тэр Гашуун Сухайтын чиглэлийн юм чинь тэр 197.0 сая доллар гардаг, өмнөх 70-ыг төлдөг чинь бол 247 километр замын тухайд яриад байгаа юм. Жичдээ асуудал шүү дээ наадах чинь. Одоо тэр Ч.Улаан гишүүний асуугаад тэр Бичигт – Хөөтийн чиглэлийн ухаад хаясан зам юу болж байгаа юм. 5 аймгийн нутаг дээр хийсэн юм. Ингэж л дураараа дургиж байсан юм. Тэр Х.Баттулга гэдэг чинь. Одоо нэртэй устай нь ярья. Ерөнхийлөгч болох гэж байгаа юм гээ биз дээ тэр чинь. Одоо үүнийгээ гаргаж өг. 

Яагаад ийм нарийн ширийн юмаа та нар мэдэхгүй байна? Одоо Овоотын чиглэлийн замын зураг төсөл хийж эхлэх гэж байна гээд л ярих юм. Ямар эх үүсвэрээр тэр төмөр замыг чинь барих юм. Хэн барих юм. Нэг баахан концесс ярьсан улс байх юм. Илүү дээ гарсан мөнгөтэй 30 жилийн дараа хөрөнгө эргүүлж…/минут дуусав/

Ч.Хүрэлбаатар: - Х.Баделхан гишүүн тодруулъя. 

Х.Баделхан: - Би Ц.Нямдорж гишүүнтэй санал нэг байна. Ер нь анхнаасаа ямар шийдвэрээр хэзээ эхэлсэн, ямар хэмжээний ажил хийгдсэн, яаж хүлээж авсан, тэгээд ямар эх үүсвэрээс ямар хэмжээний хөрөнгө зарцуулсан гэдгийг нь бүгдийг нь бас ер нь Төсвийн байнгын хороонд албан ёсоор мэдээлэл гаргаж өгөөд бид нар танилцмаар байна. Нэгдүгээрт. 

Хоёрт бол би нэг өөр зүйл асуух гэсэн л дээ. Баруун бүсийн босоо тэнхлэгийн зам одоо хөрөнгийн эх үүсвэр нь шийдэгдээд 3, 4 жил болсон байгаа. За тэр Цагаан нуур, Улаанбайшинтын зам бол эзэн нь тодрохгүй тендерийн маргаан болоод 3 шатны шүүхээр 3 жил явсан гэж сонссон. Одоо энэний шийдвэр гарсан уу? 25 километр зам шүү дээ. Шийдвэр гарсан уу? Хэзээ эхлэх, хэзээ дуусах вэ гэсэн нэг асуулт байна. 

Хоёр дахь нь бол бас Ховд руу явсан 50 километр замын. Одоо Хятадын компани авсан боловч ажил бол маш их удаашралтай байна. Барихгүй байна. Тэр одоо  ямар шалтгаанаас энэ ажил явахгүй байгаа юм бол. Энэ зам одоо хэзээ дуусах вэ гэсэн хоёр асуулт байна. Баярлалаа. 

Ч.Хүрэлбаатар: - За ажлын хэсэг. 2 дугаар микрофон. 

Ж.Бат-Эрдэнэ: - Х.Баделхан гишүүний асуултад хариулъя. Баруун босоо тэнхлэгийн ер нь 4 багц дээр ажил нь одоо ерөнхийдөө тендер нь зарлагдаад, гүйцэтгэгч нь тодроод явж байсан. Тэгээд 4 дүгээр багц дээр ерөнхийдөө маргаан гараад, шүүхийн маргаан гараад ингээд шүүхийн шийдвэр гарсан. Цуцал гэсэн шийдвэр гарсан. 

Тэгээд одоо энэ шүүхийн шийдвэрийн дагуу яг 4 дүгээр багцын энэ 25 километрийг цуцалж байгаад дахиж тендер зарлах асуудлаа Азийн хөгжлийн банктай ярьж байгаа. Энэ дээр бол дахиж тендер ойрын үед зарлагдана гэж ингэж ойлгож байгаа. 

Тэр наад талын 50 километрийн ажилд одоо ажил нь эхэлж байна. Ерөнхийдөө сая нэг ажиллах хүчнийх нь…

Ч.Хүрэлбаатар: - Тэр наад талын гэдэг нь. Босоо чиглэлийг чинь бүгд сайн мэдэхгүй шүү дээ. Яг тэр аймгийн тэр сумаас тийшээ. 

Ж.Бат-Эрдэнэ: - Ховдоос Шурагийн гүүр хүртэлхийг хэлж байгаа байх. Тэгж байна уу? 

Ч.Хүрэлбаатар: - Увс аймгийн Ховд сум уу? Аль аймгийн юунаас юм бэ? Ховдоос гэдэг чинь Ховд аймаг. Тэр бүх сумуудаас нь зэрэг татаж байгаа юм уу, яаж байгаа юм? 

Ж.Бат-Эрдэнэ: - Тэр өөр. Тэр санхүүжилт нь өөр юм. Би нөгөө босоо тэнхлэг гэхээр Азийн хөгжлийн банкны санхүүжилтийг ярьж байгаа юм болов уу гэж бодохгүй юу. Тэр санхүүжилт нь өөр юм. Би нөгөө босоо тэнхлэг гэхээр Азийн хөгжлийн банкны санхүүжилтийг ярьж байгаа юм болов уу гэж бодохгүй юу. 

Тэр Ховдоос цаашаагаа 60. Боомт. Үенчийн 60 километрээс цаашхи 50 километрийг. Одоо л ажил нь эхэлж байгаа Х.Баделхан гишүүн ээ. Тэр 50 километрийн ажил нь одоо эхэлж байгаа. Үенчийн 60 дээр одоогийн байдлаар 18 километр дутуу байгаа. Санхүүжилтийг нь Сангийн яамнаас одоо саяхан авсан. Одоо ажилдаа гарч байгаа. Тийм. Ноднингийн санхүүжилт авч байгаа. 

Ч.Хүрэлбаатар: - За асуулт асууж дууслаа. Санал хэлэх гишүүд нэрээ өгье. За Ч.Улаан гишүүнээр. За Д.Оюунхорол гишүүн асууя. Өөрөө өөрөөсөө. Аан. Саналаа хэлэх юм байна. 

Д.Оюунхорол: - Би зүгээр санал хэлэх гэж байгаа юм. 

Ч.Хүрэлбаатар: - Засгийн газрын оруулж ирсэн санал. 

Д.Оюунхорол: - За яах вэ. Би зүгээр ганц хоёрхон юм бас хэлье гэж бодсон юм. Би түрүүн энэ тэтгэврийн насны дундаж наслалт бас тодорхой хэмжээгээр нэмэгдэж байгаа талаар Сангийн яамны бас мэдээллийг сонсоод надад хоёр сэтгэгдэл төрж байна. Энэ бол Улаанбаатар хотод амьдарч байгаа иргэдийн дундаж наслалт бол 69, 70 руу дөхөж байгаа юм байна гэж ингэж ойлгож байгаа. 

Хөдөө орон нутагт ажиллаж амьдарч байгаа малчдын маань нас, дундаж наслалт бол тийм их сайн нэмэгдэж чаддаггүй. Хот хөдөөгийн ялгаа, амьжиргааны түвшин ялгаатай байгаа нь зөвхөн яг эндээс харагддаг юм. Тийм учраас энэ ахмадуудын тэтгэврийн насыг наашлуулах асуудлаар бид нар хуулийн төсөл өргөн бариад бараг 5, 6 жил болж байж энэ жил одоо батлагдсан. Энэ хуулийн төслийг одоо анх санаачлаад бид нар хөөцөлдөөд ер нь 5, 6 жил болж байна. Батлагдсан юмаа. Тийм учраас энэ малчдын хөдөлмөрийг хүнд хортой нөхцөл гэж үзэж гадаад гандаж, хөдөө хөхөрч явдгийнх нь төлөө энэ тэтгэврийн насыг өөрчилж тогтоох ийм хуулийн төслийг санаачилж батлуулж байсан. Тэгэхээр энэ хуулийн хэрэгжилтийг цаашдаа хангах чиглэлээр ер нь бол бас анхааралдаа авч энэ малчдынхаа төлөө бас нэг Монголын төр гаргасан шийдвэрээ хэрэгжүүлэх ийм ажил дээр анхаарах ёстой гэж бодож байгаа юм. Тэгээд энэ саналаа хэлэх гэсэн юм. 

Б.Баттөмөр: - За энэ “Тогтвортой хөгжил – 2030” гээд энэ хөтөлбөрийг Нэгдсэн Үндэстний Байгууллагаас гаргасан. Тийм. 2015 онд баталсан. Энэ хөтөлбөрт бол юу гэхээр Нэгдсэн Үндэстний Байгууллагын гишүүн бүх орон энийг дагаж мөрдөнө гэсэн ийм заалттай. Энэний дагуу “Тогтвортой хөгжил – 2030” Монгол Улсын ийм баримт бичиг Улсын Их Хурлаар батлагдсан. 

Тэгээд энэ 2018 оны эдийн засаг, нийгмийг хөгжүүлэх үндсэн чиглэлийг ингээд аваад үзэхээр энэ хөтөлбөрт тусгагдсан заалтуудаас огт ороогүй зүйлүүд байна л даа. Огт ороогүй. За би тэр түрүүчээс нь одоо ярилаа л даа. Энэ чинь хорин хэдэн төрлийн заалт байгаа. Энэнээс гол гол юмнуудыг одоо сая асуусан нь тэр л дээ. Яах вэ Монгол хүний наслалт далан хэд хүрч л байгаа юм байна. Сайн байна. 2021, 2020 онд л одоо 71 хүргэнэ гэсэн байгаа юм. Хугацаанаас өмнө одоо тэр зорилт хангагдах юм байна. 

За 1 сая жуулчин авна гэсэн. Сая Д.Оюунхорол сайдын хэлсэн юун дээр бол яах вэ 2020 онд 1 сая жуулчин авах юм байна. 

За дотоодын нийт бүтээгдэхүүн, 1 хүнд ногдох дотоодын нийт бүтээгдэхүүний хэмжээ. За яах вэ энэ валютын ханш суларч байгаатай холбогдуулаад 4200 байснаа 4500 энэ оны эцэст яах вэ Монголын экспортын бараа бүтээгдэхүүний нэмэгдэж байгаа энэ үед бол юу гэхээр бас энэ ондоо багтаад 4500 орчим болох тэр лүүгээ дөхөх ийм бас боломж байгаа юм байна гэж ингэж харж байна. 

Тэгэхээр энэ “Тогтвортой хөгжлийн үзэл баримтлал – 2030”-тайгаа уялдуулж энэ үндсэн чиглэлээ бас эргэж харах хэрэгтэй. Хэрвээ одоо урд засгийн, урд парламентын үед батлагдсан. Энийг одоо бас үндэслэл муутай болсон гэж үзэж байгаа бол эндээ өөрчлөлт оруулах хэрэгтэй. Энд бол хатуу хатуу заалтууд байгаа шүү. Ер нь бол одоо барьж ажиллах. 

Би бол одоо хувь хүнийхээ хувьд юу гэж бодож байна вэ гэхээр энэ зорилтыг бол барьж авч ажиллах хэрэгтэй. Хичнээн шахуу ч гэсэн ажиллахаас өөр арга байхгүй. Ийм л шахуу хөтөлбөр. Энд бол буруу зөрүү юм бол алга. Үнэхээр одоо Монгол Улсын хөгжилд хэрэгтэй, ард иргэдийн амьдралд хэрэгтэй энэ бүх юм л одоо энэ тогтвортой хөгжлийн үзэл баримлалд орсон байна гэж би хараад байгаа юм. Тийм учраас энийг барьж ажиллах ёстой. Нэгдүгээрт. 

Хоёрдугаарт, одоо эдийн засаг, нийгмийг хөгжүүлэх үндсэн чиглэлийг одоо би хөгжлийн баримт бичиг гэж ингэж ойлгож байгаа. Өнгөрсөн жилийн хувьд бол яах вэ түрүүчийн парламент бол энэ хөтөлбөрөө батлаагүй явсан учраас дөнгөж шинэ гишүүд орж ирээд бид нар нэг учрыг нь ололгүй шахуу нэг ийм нөхөж баталцгаасан. Энэ жил ингээд ирэхээр зэрэг ийм тогтсон загвар байдаг юм уу. Яг ингэж хийх ёстой юм уу. Би бол одоо энэ төлөвлөж байгаа төлөвлөлт энэ тэртэй бол санаа нийлэхгүй байна. Санал нийлүүлэхгүй байгаа. Сайжруулах шаардлага байна. Монгол Улсын одоо энэ эдийн засгийн, Монгол Улсын ирээдүйг бид их өөдрөг их том харах хэрэгтэй. Бид бол үнэ цэнэгүй байна. Үнэ цэнэгүй байна. Хаана ч очсон гэсэн Монгол. Бид нарыг хэн ч тоохгүй байна шүү дээ. Гэтэл одоо энэ ийм их баялагтай. Энэ их газар нутагтай. Ийм хүчтэй ийм сайхан ард түмэн байна. Одоо энийг ингээд нэг ийм жижиг хэмжээнд хараад ингээд байгаад байж болохгүй л дээ. Энийг тэр боддог барьдаг улсуудаа одоо суулгаж байгаад ингэж ажиллах хэрэгтэй. Тэгэхгүй бол нэг ийм юман дээр. Би бол үнэхээр санал нийлэхгүй байна. 

Эдийн засгийн байнгын хороон дээр нэг ажлын хэсэг гарчихсан ажиллаж байгаа. Бүлэг дээр Я.Содбаатараар ахлуулсан ажлын хэсэг гарсан ажиллаж байгаа. Энэ зүгээр сайжрах байх гэж найдаж байна. Сайжрах байх. Хөгжлийн бичиг баримт. Энийг үндэслэж төсөв зохиогдоно. Энийг одоо үндэслэж байж тэр мөнгөний бодлого энэ тэр нь одоо гарч ирнэ. 

Чингис бондын одоо 500.0 сая доллар. Дээрээс нь нөгөө Дим Сам[Dim Sum bonds, Hong Kong] гээд. Тэрний 162 гээд. Ингээд нийлэхээрээ төсөв дээр 1.5 их наяд төгрөгийн гадаад өр. Дотоод өр энэ тэртэйгээ нийлэхээр одоо хичнээн ч юм ярих юм. Эдийн засаг 2018 онд маш сайнгүй байна. Энэ тэрийг одоо тооцож байна уу, үгүй юу. 

Үндсэн чиглэлийн биелэлт ерөөсөө хангалтгүй. Ялангуяа эдийн засгийн өсөлтийг дэмждэг салбарын биелэлт бол тавин хэдэн хувьтай. Хоёр асуудал төлөвлөсний нэг нь биелдэггүй. Ийм л юм яваад байгаа байхгүй. Энэ тэрийг одоо бид нар бүгдээрээ одоо засаж залруулж сайжруулах л ийм саналтай байгаа юм. 

Ер нь бол эцсийн эцэст 2018 онд нэгэнт хөгжлийн баримт бичиг учраас Монголын ард түмний амьдралд одоо юу өөрчлөлт гарах юм, ямар өөрчлөлт гарах юм. Энэ юмыг л одоо их тодорхой болгож одоо бид ярих шаардлага…/минут дуусав/

Ч.Хүрэлбаатар: - Н.Амарзаяа гишүүн. 

Н.Амарзаяа: - За баярлалаа. Мэдээж Монгол Улсын хэмжээнд мөрдөгдөж байгаа стандарт, дүрэм журмын дагуу би үндсэн чиглэл маань боловсрогдож орж ирж байна гэж харж байна. Гэхдээ ер нь бас хууль тогтоомжуудыг судлаад үзлээ л дээ. Өнөөдөр гэхэд Монгол Улсын хэмжээнд хүчин төгөлдөр мөрдөгдөж байгаа 6 үзэл баримтлалын түүний хамгийн сүүлд батлагдсан үзэл баримтлал нь өөрөө энэ тогтвортой хөгжлийн үзэл баримтлал 2030 он хүртэлхийг нь 2016 онд батлагдсан. 

Тэгэхээр өмнө нь 1994 онд батлагдаж байсан аюулгүй байдлын, гадаад бодлогын, эдийн засгийн хөгжлийн үзэл баримтлалын бүсчилсэн хөгжлийн бодлого гээд 2001 онд батлагдаж байсан эдгээр үзэл баримтлалуудыг бүгдийг нь шингээгээд энэ 6 үзэл баримтлалд тулгуурлан энэ төлөвлөлтийнхөө арга хэмжээг бас сайжруулах нь зүйтэй гэсэн ийм саналыг өгье. 

Нөгөө талаараа төрөө баримтлах хэд хэдэн, 11 орчим бодлогын бичиг баримтууд байна л даа. Мөн л адилхан одоо 1998 оноос эхлээд хамгийн сүүлд хүнс, хөдөө аж ахуйн талаар баримтлах бодлого гээд эрчим хүч, аж үйлдвэр, иргэний нисэх, төмөр зам, хувийн хэвшил гэх мэтчилэнгээр. Тэр дундаа тэр төр хувийн хэвшлийн түншлэлийн талаар баримтлах бодлого гээд. Энэ олон үзэл баримтлалд тулгуурлан төрөөс баримтлах олон бодлогын баримтууддаа тулгуурлан цаашлаад энэ хөгжлийн бодлого төлөвлөлтийн хуулийг энэ тодорхой хэмжээний эдийн засаг, нийгмийг хөгжүүлэх, нөгөө талаараа төсөв төлөвлөгөөнийхөө асуудалтай нийлээн чанд баримтлан энэ асуудлыг би сайжруулах нь чухал болов уу гэж ингэж харж байна. 

Тэгээд ер нь бол бид бас сая Б.Баттөмөр гишүүний асуудал болгоод чуулган дээр ч гэсэн удаа дараа яриад байгаа асуудалтай бол бас санал нэгтэй байна. Тэгэхээр бид энэ  төлөвлөлтөө маш сайн гүйцэтгэж байж Монгол Улсын ирээдүйн хөгжлийн болдого, төлөвлөлтүүд зөв зүйтэй үр дүнтэй явна гэдгийг би бас хариуцсан салбарын яамдад нь санал болгож хэлэх нь зүйтэй гэж ингэж бодож байна. 

2018 оны үндсэн чиглэлийн төсөв, төлөвлөгөө, нөхцөл байдлуудыг хараад бас амаргүй л бид нар үндсэн чиглэл, нийгэм, эдийн засгийн үндсэн чиглэлийг батлахаар эхний саналыг оруулж байна л даа. Тухайлбал, 7.3 их наяд төгрөгийн төсвийн эх үүсвэр зайлшгүй шаардлагатай. Энэнээс зөвхөн 300 гаруй тэрбум төгрөг нь улсын төсвийн хөрөнгө оруулалтаар. Бусад нь концесс болон гадаад дотоодын хөрөнгө, төсөл хөтөлбөрүүдээр хэрэгжихээр ингэж тусгагдаж орж ирж байна л даа. 

Тэгэхээр 2017 оны үндсэн чиглэл яг мөн адилхан яг ийм хөрөнгийн эх үүсвэрүүдийг шаардсан үндсэн чиглэлийг бид баталсан л даа. Тэгээд концессын асуудал яриад, сая тодотголын асуудал яриад, Засгийн газар нь ажлаа хийх гээд аливаа асуудлуудыг үндсэн чиглэлдээ тусгагдсан асуултуудыг мөрийн хөтөлбөртөө тусгуулан хийх гээд ороод ирээд байдаг. Энэ асуудлыг нь бас Улсын Их Хурал нь баталж өгөхгүй нөхцөл байдал үүсээд. Нөгөө талаараа яалт ч үгүй энэ 2016-2020 оны мөрийн хөтөлбөр дотор, Засгийн газрын мөрийн хөтөлбөр дотор хийж хэрэгжүүлэх ажлыг цагтаа хугацаатай онтой нь төлөвлөсөн байгаа энэ нөхцөл байдалд бид нар бас Улсын Их Хурал, Засгийн газрын хамтын ажиллагааг илүү чухалчилж энэ 2018 оны үндсэн чиглэлээс гадна 2017 оны үндсэн чиглэлийн процесс байдал ер нь ямар түвшинд явж байгаа юм бол. Хэрэгжиж байгаа бодитой заалтууд нь ямар хувьтай байгаа юм бол. 2017 оны жилийн эцэс гэхэд манай Үндсэн чиглэл маань ямар түвшинд хэрэгжих бол. Одоогийн нийгэм, эдийн засаг, төсөв санхүүгийн нөхцөл байдал ямар түвшинд байгаа бол гэдэг дээр би бас маш их сэтгэл эмзэглэж байгаа юм л даа. Тийм болохоор Монгол Улсын Засгийн газар маань энэ 2017 оныхоо нийгэм, эдийн засгийн үндсэн чиглэл дээр одоо дүгнэлт хийгээд. Мэдээж би бас төсвийн тодотгол маань орж ирэх байх гэж бодож байна. 

Сая Олон Улсын Валютын Санд хамрагдлаа. Үүний бас нэг 60 орчим хувь нь төсвийн алдагдлыг нөхөх ийм эх үүсвэр байгаа. Тэгэхээр үлдсэн тэр жаахан мөнгөнд бид энэ нийгэм, эдийн засгаа хөгжүүлэх. Ялангуяа хөрөнгө оруулалт, бүтээн байгуулалтын ажлыг хийх гэх мэтчилэнгээр бидэнд ямар үйлийн үр байдаг юм бол доо л гэж надад бас бодогддог юм. Өмнөх хугацааны бодлогын алдаа, энэ хөрөнгө санхүүгийн хүндрэлтэй нөхцөл байдлыг бий болгоод. Одоо ирээдүйд хөдлөх гарцгүй, хийх бүтээх зүйлгүй ийм хөрөнгийн эх үүсвэргүй, боломжгүй ийм нөхцөл байдлыг бид бас одоо үргэлжлүүлээд авч явж байна. Тэгэхдээ сайн сайхан цаг ирнэ гэдэгт би итгэл дүүрэн байгаа. Гурав дахь асуудлаар санал тавъя. 

Манай намын мөрийн хөтөлбөр дээр. Би бас тойрогтоо нэр дэвшээд явахдаа энэ асуудлыг тавьж байсан юм. Тэгэхээр бас протоколд тэмдэглүүлээд үлдээх нь зүйтэй ингэж бодож байна. Тухайлбал, Өмнөговь аймгийн төв Даланзадгад сумаас 320 километр шахуу үргэлжилсэн Гурвантэс хүртэлх хатуу хучилттай авто замын асуудал манай мөрийн хөтөлбөр дээр тусгагдсан байгаа. Сая зам тээврийн асуудал бас нэлээн яригдсан учраас би энэ дээр бас яам нь анхааралтай авч хэрэгжүүлж ажиллаарай гэдгийг хүсье. Тэгээд энэ чиглэл рүү 4 сумдын нийт иргэд сонгогчид маань бас хараад хүлээгээд одоо 2017 он өнгөрлөө. 2018 онд энэ үндсэн чиглэлд тусгагдаж байна уу гэдэг асуудлыг бас чих тавин сонсож байгаа. Хөрөнгө санхүүгийн нөхцөл байдал амаргүй байгаа, хүндрэлтэй байгаа ийм тохиолдлуудыг хүлээн зөвшөөрч байна. Тийм болохоор. Ер нь бол бодоод анхаараад цаашдаа бас бодлогын арга хэмжээндээ анхаарч ажиллахыг бас хүсэж байна. За баярлалаа. 

Ч.Хүрэлбаатар: - Ч.Улаан гишүүн. 

Ч.Улаан: - За үндсэн чиглэлийг хэлэлцээд манайхан сайжруулах одоо ийм сайхан саналууд олныг хэлж байна л даа. Гэхдээ үндсэн чиглэлд ийм саналууд одоо тусах нь юу л бол. Үнэн хэрэгтээ 36 сарын хугацаанд бидний явуулах бодлого бол одоо Олон Улсын Валютын Сангийнхаа хөтөлбөрийг, тэр бодлоготой л уялдах ёстой шүү дээ. Тэрнээс илүү юм бид нар одоо нэмж тусгах бололцоо нөхцөл ямар байна. Энийг бас Б.Чойжилсүрэн сайд анхаарна биз дээ. Би бол 36 сарын чинь бодлого тодорхой болсон л гэж бодоод байгаа. Тийм. 

Ер нь бол одоо хөгжлийн бодлого ярих юм бол Сангийн яамны ч бас үүрэг биш л дээ. Энэ Үндэсний хөгжлийн газар гэж нэг газар байгаа шүү дээ. Засгийн газарт. Энэ чинь одоо Монгол Улсын хөгжлийн дунд болоод одоо урт хугацааны бодлогыг гаргах ёстой байгууллага байхгүй юу. Гэтэл энэ маань ерөөсөө бодлогын энэ юун дотор орж ирээгүй. Одоо болтол. Засгийн газрын 4 жилийн үйл ажиллагааны хөтөлбөр батлахад энэ байгууллага огт оролцоогүй. Одоо үндсэн чиглэл ярьж байна. Төсвийн хүрээний 3 жилийн төсөөлөл ярьж байна. Энэ дээр огт оролцоогүй. Тэгэхээр бид нар бол эдийн засгийн том бодлогогүй явж байгаа. Төсвийн бодлогоороо л бид нар энэ юмнуудаа уялдуулж явна шүү дээ. Тэгэхээр энэ асуудлыг Засгийн газар ул суурьтай авч үзэх хэрэгтэй байгаа юм гэж би одоо санал хэлэх гээд байгаа юм. 

Ер нь одоо Үндэсний хөгжлийн газар гэдгийгээ та бүхэн юу гэж төсөөлсөн юм. Энэ том бодлого боловсруулна. Хөгжлийн бодлогыг хэрэгжүүлэх явцад Засгийн газар яамдын, салбар хоорондын, бүс нутгийн хөгжлийн уялдаа, зохицуулалтыг хангана гэдэг агуулгаар нь. За одоо хамгийн ойрын жишээ гэхэд Хятадын Хөгжил, төлөвлөлтийн хорооны тэр чиг үүргийг хариуцна гэж төсөөлж байгаа бол нэг жижигхэн ийм агентлагаар хийдэггүй юм. Хийдэггүй байхгүй юу. Энэ чинь урьд нь бид нар туршаад ингээд одоо мэдэрсэн. Уг нь Эдийн засгийн хөгжлийн яам байх ёстой юм.  Харамсалтай нь Эдийн засгийн хөгжлийн яамыг одоо ахиад босохгүй болтол нь өнгөрсөн 4 жилд унагаасан. 

Тэгвэл ийм нөхцөл байдалд. Энэ бодлого чинь 3 жилээр тодорхойлогдсон байгаа үед Үндэсний хөгжлийн газрынхаа үүрэг, чиглэл, функцийг одоо та бүхэн нэг авч үзээчээ. Тэгээд одоо Сангийн яамтайгаа зарим ажлыг болохоор булаацалдаж хийгээд байдаг. Хөрөнгө оруулалтын төслийг одоо үнэлэлт дүгнэлт өгөх юм гэнэ. Өдөр тутмын ажилтай зууралдсан нэг ийм экспертизийн байгууллага болох гээд байна шүү дээ. Уг нь энэ чинь бол хөгжлийн бодлого тодорхойлдог стратегийн удирдлагын байгууллага гэж анх би төсөөлж байсан байхгүй юу. Тэгэхээр энэ чинь болохгүй байгаа. Үүнийгээ авч үзээчээ гэж би санал хэлж байгаа юм. Эдийн засгийн байнгын хороон дээр энэ асуудлыг ярихад би бас ийм санал хэлсэн юм. 

Тэгээд одоо манай гишүүд яриад байгаа юм. Нөгөө хөгжлийн хол харсан том бодлогоо боловсруулах, гаргах асуудал дээр одоо ажиллах хэрэгтэй байна шүү дээ. Сая Оросын Холбооны Улс 2030 он хүртэл хөгжлийнхөө урт хугацааны бодлогыг гаргаад тавьчихлаа шүү дээ. Урд хөрш маань 2050 он хүртэл хөгжлийн бодлоготой шүү дээ. Тэрэндээ одоо энэ богино хугацааны бодлого нь уялдаж явдаг байхгүй юу. Манайх бол богино хугацааныхаа бодлогоос ургуулж холын бодлогоо гаргах гэж оролдож байгаа. Энэ чинь бүтэхгүй. Тийм учраас энэ асуудлыг нэг ул сууриар нь анхаарч үзээрэй гэж хэлмээр байна. 

Орж ирсэн энэ үндсэн чиглэлийн хувьд бол одоо бид нар төсвийн хүрээний мэдэгдлийг сая одоо төсвийн тодотгол хийхдээ тодотгоод өгсөн. Валютын сангийн хөтөлбөр чинь батлагдсан. Үүнтэйгээ уялдуулаарай гэж би одоо хэлмээр байна. Тэгэхээс өөр аргагүй болно шүү дээ. Тийм. Тэгээд одоо энийг орж ирсэн саналынх нь үндсэн дээр энэ уялдсан байгааг нь хангаад ингээд явуулах хэрэгтэй. 

Одоо бид нэгэнт Валютын сангийн хөтөлбөрт орсон учраас тэр хөтөлбөрөөсөө алхам ч гажиж болохгүй. Тэгвэл бидний 36 сарын хугацаа цаашаа сунана. Аягүй бол энэ 4 жилийн бүрэн эрхийн хугацаанд багтахгүй болно. Үр дүнгээ бид хүртэж чадахгүй болно. Тийм учраас бид ёстой алхам ч гажиж болохгүй. Харин хугацаа хожиж одоо түргэн хугацаанд хэрэгжүүлэх асуудал дээрээ анхаарах ёстой. Энэ чиглэл талаас нь анхаарч үндсэн чиглэлийг нь одоо бид баталж өгөх ёстой гэж би бодож байгаа юм. За баярлалаа. 

Ч.Хүрэлбаатар: - За гишүүд саналаа хэлж дууслаа. Яг одоо бичгээр ирүүлсэн зарчмын зөрүүтэй ийм санал бол байхгүй байна. 

Гэхдээ энэ дээр бас нэлээд сайн анхаарах ёстой зүйлүүд байна. Энэ төмөр зам, авто замын салбарт өнгөрсөн 8 жилийн хугацаанд гарсан алдаа завхрал үргэлжилсэн хэвээрээ байна. Энэ алдаа завхралыг бид нар зогсоох ёстой. Улсыг өрөнд оруулдаг. Экспортыг хязгаарладаг. Монголд нүүрлэсэн энэ эдийн засгийн хямралд энэ төмөр замын хулгай, төмөр замын салбарт явуулсан буруу бодлого бол энэ хямралыг улам өдөөж өгсөн шүү дээ. Энэ буруу бодлого цаашдаа үргэлжилбэл энэ эдийн засагт гай авчирна. Өрийн хэмжээ дахиад нэмэгдэнэ. Ийм учраас энэ үндсэн чиглэл дээр ялангуяа 2018 оны үндсэн чиглэл ярьж байгаа тохиолдол дээр энэ төмөр замд нүүрлэсэн байсан энэ хулгайг зогсоох, тэр буруу бодлого явуулж ирсэн хүмүүстээ хариуцлага тооцох. Төмөр зам, авто замын салбарт байсан бодлогын алдааг засах ёстой шүү гэдгийг бүр онцолж хэлмээр байна. Төсвийн байнгын хороо энэ дээр хяналт тавина. За үүнийг бол анхаарах ёстой шүү гэдгийг хэлье. Ингээд зарчмын зөрүүтэй санал байхгүй байна. Тийм. Анхны хэлэлцүүлэг. Тэгээд Эдийн засгийн байнгын хороонд хүргүүлнэ. 

За ингээд Монгол Улсын эдийн засаг, нийгмийг 2018 онд хөгжүүлэх үндсэн чиглэл батлах тухай Улсын Их Хурлын тогтоолын төсөл анхны хэлэлцүүлгийг явуулсан талаар Байнгын хорооноос гарах санал, дүгнэлтийг Эдийн засгийн байнгын хороонд хүргүүлье. Ингээд энэ асуудлыг хэлэлцэж дууслаа. 
Хоёр. Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуулийн төсөл болон Улсын Их Хурлын тогтоолын төсөл /Засгийн газар 2017.04.28-ны өдөр өргөн мэдүүлсэн, анхны хэлэлцүүлэг/

Хоёр дахь асуудалдаа оръё. Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуулийн төсөл болон Монгол Улсын нэгдсэн төсвийн 2018 оны төсвийн хүрээний мэдэгдэл, 2019-2020 оны төсвийн төсөөллийн тухай хуулийг баталсантай холбогдуулан авах арга хэмжээний тухай Улсын Их Хурлын тогтоолын төслийн анхны хэлэлцүүлэг. Танилцуулга бол хийгдээд яригдсан. Ажлын хэсэг бол Сангийн яам байгаа. 

Хууль, тогтоолын төсөлтэй холбогдуулан асуух асуулттай гишүүд байна уу? Байвал нэрээ өгье. Ц.Нямдорж гишүүн асуултаа асууя. 

Ц.Нямдорж: - Би энэ дотроос чинь яг гол тоог л асуух гээд байгаа юм л даа. Нэгдсэн төсвийн тэнцвэржүүлсэн орлогын хэмжээ 6.8 триллион төгрөг. 2018 онд. Дотоодын нийт бүтээгдэхүүнд эзлэх хувь нь 24.6 хувь. Нэгдсэн төсвийн нийт зарлагын дээд хэмжээ гэсэн чинь 9.4 триллион төгрөг болчихоод байгаа юм даа. Ингээд 3.4 триллионоор энэ алдагдал нь их байдаг. Энийг ер нь нэг жаахан энэ алдагдал. Зарлагаа нэг жаахан танах юм биш үү. Энэ чинь арай хэтэрч байна шүү дээ. Ямар бололцоо байна. Энэ тоон дээр энэ төсвийн хороо онцгой анхаарах ёстой гэж бодогдоод байгаа юм. 

Хоёрдугаарт, энэ Засгийн газрын өр гээд л юмнууд байна. Энэ өр төлөх нэг ийм хуримтлалын сан маягийн юм бий болгохгүй юм уу? Одоо энэ жил жишээ нь эхний улирлын байдлаар татварын орлого 40.0 хувь биеллээ гээд л дүн гарч л байна л даа. Энэ 40 хувиасаа нэг 5, 10 хувийг нь энэ өр төлдөг юм руугаа хойш тавиад ингээд энэ өр төлөх графикаа гаргаж байгаад бүгдийг нь энэ ирсэн болгоныг хэрэглэлгүй нэг ийм давхар арга хэмжээ авч явмаар санагдаад байх юм. Энэ тал дээр ер нь Засгийн газар юу бодож байгаа юм? 

Энэ бодлогын алдаа, замбараагүй байдал, дураар авирлалт гэдэг чинь ямар их өртөгтэй болохыг өнгөрсөн 4 жил харахаараа л нэг боллоо шүү дээ. Одоо өөрөө өөрөөсөө иш таталтай нь биш. Тэгэхдээ хэлчихье. Ноднин жил сонгууль явагдаж байхад улсын хөгжлийг наад зах нь 7-гоос 8 жилээр хойш татлаа. Энэ алдаатай бодлого гэж би индэр дээрээс ярьж байсан юм. Тэр үед би алдсан юм шиг байгаа юм. 7-гоос 10 биш ээ. Тэрнээс илүү хохиролтой юм явсан байгаа юм даа. Одоо бодоод үз л дээ. Валютын санд ортол нь хүнд хөтөлбөрт хамрагдтал нь унагасан байна шүү дээ. Хамгийн сүүлчийн юм нь Монголбанкны чинь алдагдал 3 триллион төгрөгт хүрсэн. Ингээд боддоо. 

200 хүрэхгүй тэрбум төгрөгийн алдагдалтай ажиллаж байсан Монголбанк 4 жил самрахад 3 триллион төгрөгийн алдагдалтай болтол нь самарсан байгаа юм. 200 тэрбум төгрөгийн ашигтай ажиллаж байсан улсын үйлдвэрийн газруудын өр нь 10 триллион төгрөг, зээл нь 11 триллион төгрөг хүртэл самарсан байгаа юм даа. Ийм ийм хүнд юмнууд болоод байсан учраас л Ардчилсан намтай хатуу л яриад байсан юм л даа. Одоо тэгээд энэ жаахан боломжууд гарч ирж байгаа юм бол энэ төсвийнхөө зарлагыг жаахан танаад зохистой түвшин дээр. Гурвын гурван триллион төгрөгийн зөрүүтэй орлого зарлага гэдэг чинь нэг л болохгүй байна шүү дээ. Тэгээд тав арван цаасны хуримтлал бий болдог юм бол төлөвлөөгүй юу нь мөнгө орж ирдэг юм бол тэр 40 хувийн нэмэлт. Үүнийгээ хойш тавьж байгаад энэ өрөө төлөх юмаа хийх хэрэгтэй шүү дээ. “Өртэй хүн өөдөлдөггүй, өттэй ямаа таргалдаггүй” гэдэг үгтэй юм л даа. 

Ч.Хүрэлбаатар: - Б.Баттөмөр. Аан. Б.Чойжилсүрэн сайд хариулъя. Уучлаарай. 

Б.Чойжилсүрэн: - За Ц.Нямдорж гишүүний асуултад хариулъя. Энэ та нэгдсэн төсвийн тэнцвэржүүлсэн орлого, зарлагын талаар, алдагдлын талаар асууж байна. Алдагдлыг Валютын сантай бид нар хөтөлбөр тохирохдоо алдагдлыг энэнээс огцом хурдтайгаар буулгах юм бол эдийн засгийн чинь өсөлт бас хурдтай дагаж буух юм байна. 

Яг ийм хямралд өртсөн байгаа улс орнууд дээр бид нар олон хөтөлбөр хэрэгжүүлсэн. Яг ийм хямралын цаг үед төсвийн алдагдлыг 1 хувиар буулгахаар эдийн засгийн өсөлт нь 1 хувиар дагаж бууж байна. Үржүүлэгч коэффициент нь нэгийг үржих нь нэг байна. Тийм учраас та бүхнийг энэ улс төрийг чинь ч бодоод, намын чинь мөрийн хөтөлбөрийг ч бодоод энэ нийгмийн зорилтот бүлгийн амьдралыг одоо доош нь оруулахгүй байгаа учраас энэ төсвийн алдагдлыг бууруулах одоо динамик графикийг арай алгуур явъя гэдэг ийм тооцоолол хийсэн.

Өнгөрсөн 2016 оны төсөвт тодотгол хийх үед Төсвийн байнгын хорооны ажлын хэсэг бол энэнээс арай илүү хурдтайгаар төсвийн алдагдлыг бууруулах ийм тооцооллууд хийсэн байсныг жаахан салгаад хойшлуулаад 2022, 2023 он хүртэл ийм арга хэмжээ авъя гэсэн тооцооллуудыг хийгээд энэ алдагдал 2.6 орчим их наяд төгрөгийн алдагдал буюу 9.5 хувьтай тэнцэхээр ийм тооцооллуудыг хийсэн. 

Хоёрдугаарт, энэ өөрт үлдэх сан байгуул гэж та ярьж байна. Энийг бол Валютын сантай бид нар ярьсан. Төсвийн алдагдал, нэгдсэн төсвийн алдагдал 2 хувиас үүссэн жилээ дараагийн жилээс эхлээд энэ санд бол одоо хөрөнгө төвлөрүүлж эхэлье. Тэгэхгүйгээр одоо зээл авч байгаа нөхцөлд бид нар нэмэлт орж ирсэн орлогуудаа бол гаднаас нэмж авдаг зээлээ багасгая гэсэн ийм бодлого барина гэдэг байдлаар оруулсан байгаа. 

Тэгэхээр 2023 оноос эхлээд бид нар 2022 оны төсвийн жилээс бид нар төсвийн алдагдал хасах 2 хувиас доошоо ороод ирсэн үед бид нар энэ тогтворжуулалтын санд болон бусад баялгийн санд одоо өрийг төлөх хуримтлалуудыг бий болгоё. Тэр болтол нэмж өр тавьж явж байгаа учраас мөнгө хадгалчихаад, байрлуулчихаад дахиад нөгөө талд нь нөгөө гараараа зээл нэмж авах нь бол утгагүй байна гэдэг ийм тооцооллууд хийж ирсэн. 

Яг энэ төсвийн зардлын талаар танд бас дахиад манай Төсвийн бодлого, төлөвлөлтийн газрынхан танд яг өрөөнд чинь орж бас танилцуулга хийхгүй бол болохгүй байх. Энэ 9 их наяд 451.0 тэрбум төгрөгийн зарлага нэгдсэн төсвийн зардлын задаргааг танд үзүүлэхээс одоо аргагүй байгаа юм. Зүгээр баримжаалаад энд хэлэхэд бид нар тэтгэвэртээ бол 2018 онд 2 их наяд төгрөг өгч байна. Төрийн албан хаагчдын цалинд 1.7 их наяд. Төрийн албан хаагчдын одоо хамгийн гарцаагүй зайлшгүй зардлуудыг санхүүжүүлэхэд үйл ажиллагааны зардалд 1.5 орчим их наяд төгрөг. Зээлийн хүүгийн төлбөрт 1 их наяд 300 орчим тэрбум төгрөг гээд ингээд явсаар байгаад 9.4 их наяд төгрөг дээрээс буух бололцоогүй болтол нь шахагдсан байгаа. Энэний задаргааг бид нар танд нэг Ж.Ганбат дарга аа. Ц.Нямдорж гишүүнд орж тэрийг нэг яаралтай, цагаас доошгүй хугацаа зарцуулаад энэ төсвийн зардлын талаар танилцуулга хийгээрэй. 

Зүгээр таны юу. Бүлэг дээр нэг Я.Содбаатар гишүүнээр ахлуулсан байнгын ажлын хэсэг одоо Үндсэн чиглэл төсөв хэлэлцэхэд одоо бүх Байнгын хорооны төлөөлөл орсон ийм ажлын хэсэг гишүүдийн төлөөлөл орсон байгаа. Энэ гишүүдийг бид нар хоёр удаа Сангийн яаман дээр хүлээж авч хүсэлт тавьсан. Бидний хүсэлтийг хүлээж аваад манай яаман дээр ирж хоёр өглөө бид нар гурав гурван цаг сууж энэ төсвийн задаргаануудыг танилцуулсан байгаа. Танд бас нэмж танилцуулъя. 

За энэ бодлогын алдаануудын талаар бол санал байна гэж ойлгож байна. 

Ч.Хүрэлбаатар: - Б.Баттөмөр гишүүн асуултаа асууя. 

Б.Баттөмөр: - Энэ хөгжил гээд ингээд ярихаар гол асуудал юу байна вэ гэхээр энэ хөдөлмөрийн зах зээлтэй холбогдсон асуудлууд гарч ирдэг. Тэр хөдөлмөрийн зах зээл сэргэж байна, буурч байна гээд ингээд үзүүлэлтүүд байдаг л даа. Жишээлбэл, Америкт бол түүхээр тэр ажилгүйдлийн үргэлжлэх хугацаа 21 долоо хоног, 25 долоо хоног, Европын Холбоонд 18 долоо хоног гээд. Манайд одоо энэ ажилгүйдлийн үргэлжлэх хугацаа гэж одоо энийг тооцсон юм байдаг юм уу? Нэг дэх асуулт. 

Хоёр дахь асуудал. Энэ төсвийн хүрээний мэдэгдлийг хийхдээ, боловсруулахдаа мөнгөний бодлогыг ер нь яана гэж одоо та нар яаж тооцсон бэ? Одоо өнөөдөр бол Монголбанкны бодлогын хүү 14 байхаа. 14 хувь шиг санаж байна. 14 хувь байж байна. Энэ бол эдийн засгийг хумьж байгаа шүү дээ. 

Тэгэхээр энэ бодлогын хүүг ер нь хэд орчим байна гэж та нар төсөөлж байгаа вэ? Би бол ямар нэгэн зүгээр их бэлэн гаргасан биш ч гэсэн тодорхой төсөөллүүд байгаа байх. Ингэж байж энэ их олон тоонуудыг тавьж байгаа байх гэж ингэж бодож байна. Энийг одоо яана гэж бодож байгаа вэ? 

Ам.долларын ханшийг одоо энэ Төсвийн хүрээний мэдэгдэл бодохдоо хэд орчимд тооцож байна? Яах вэ төсөв дээрээ бол нарийн нь явах байх л даа. Тийм. Одоо нэг 2400 орчим байна. Энэ одоо цаашдаа би уруудна гэж ингэж бодож байгаа. Тэгээд энэ болгон маань эдийн засагт одоо ямар эерэг сөрөг нөлөөллүүд юу үүсгэх бол гэж тооцсон юм бэ гэсэн ийм асуулт байгаа юм. Нэг дэх асуудал. За хоёр дахь асуудал.

Ч.Хүрэлбаатар: - За.

Б.Баттөмөр: - Би үргэлжлүүлж байна. 

Ч.Хүрэлбаатар: - Уучлаарай. 

Б.Баттөмөр: - Дараа нь энэ та нараас ирүүлсэн материал уншиж байхад энэ Самурай бондоос 5.7 тэрбум төгрөг огт орж ирээгүй байгаа юм. Энэ яасан бэ? 1.52 хувийн хүүтэй. Тэгэхдээ орж ирсэн нь бол 24.30-аас 5.7 тэрбум доллар нь байхгүй. 

Ч.Хүрэлбаатар: - 5.7 гэдэг чинь иенээр 50.0 сая доллар. 

Б.Баттөмөр: - Тийм. 5.7 тэрбум иен. “Эрдэнэс Эм Жи Эл” гээд нэг компани байгаа. Азийн хөгжлийн банкнаас 35.0 сая доллар. Үүнээс 5.2 сая буюу 11.8 тэрбум төгрөг нь одоо ороод ирсэн байдаг. Энэ юунд зарцуулж байна гэсэн “Эрдэнэс Монгол” компанийн эрсдэлийн болон санхүүгийн нэгдсэн удирдлагын тогтолцоог бүрдүүлэх гэж байгаа юм. Харамсалтай байна. Ажлаа өөрсдөө хийхгүй гаднаас их том том зээл авч одоо ийм юм хийдэг. Болох юм уу энэ чинь. Удирдлагын зардал 172.0 тэрбум долларын удирдлагын зардалтай. 80 хүнтэй. 30 нь тэрний дарга. Энийг одоо өөрчлөх барих, зориулалтыг нь өөрчлөх. Энэ дээр ажиллах боломж байгаа юу? гэсэн ийм асуулт байна. 

Энэ Засгийн газрын өрийн бүтэц ингээд та нарын оруулж ирсэн тооцоон дээр ингээд үзэхэд дандаа өсөж байна. 2018 онд 25.0 их наяд. Энэ дээр нөгөө Монголбанкны 3.0 их наядыг нэмэх юм бол 28.0 болох юм байна. Тэрийгээ нэмэхгүйгээр 2018 онд 25.0 их наяд. 2019 онд 28.0 их наяд. 2020 онд 29.0 их наяд. Энэ тэгээд дандаа ингээд нэмэгдээд явах юм уу? Нөгөө өрийн тааз гэдэг юм чинь дотоодын нийт бүтээгдэхүүний өснө гэж одоо ингэж тооцож байгаа юм уу? Би энд нэг зүйл хэлье гэж бодож байгаа юм. 

Олон Улсын Валютын Сантай тохирох зүйл дээрээ тохироод тэр хэмжээндээ явна. Монгол Улсын хөгжлийг бол Олон Улсын Валютын Сантай тохирсон гэдгээр бол боомилж ерөөсөө болохгүй шүү дээ. Хөгжих ёстой юм жамаараа хөгжих л ёстой. Үүнтэй санал нэг байна уу? 1 минутаа авъя. 

Ч.Хүрэлбаатар: - Дараа нь тодруулахгүй шүү дээ. Б.Баттөмөр гишүүний 1 минут өгье. 

Б.Баттөмөр: - Энэ орлого зургаа аравны их наяд, зарлага нь 9.4 их наяд. Урсгал зардал нь 7.5 их наяд болж байна. Гэтэл орлогоосоо 700.0 тэрбум төгрөгөөр одоо давсан тийм урсгал зардалтай. Энэ урсгал зардлыг нь мэдээж яах вэ нөгөө өрийн хэмжээ, хүү орж л байгаа байх л даа. Гэхдээ үлдсэн нь юун дээр нэмэгдэж байна вэ урсгал зардал. 

Нүүрсний үнийг 32.7 гээд. Энэ жил 37.0 байгаа. 5 орчим доллараар бууруулсан байх юм. Энэ одоо ямар тооцоон дээр үндэслэж хийгдсэн тооцоо вэ? Ийм асуултууд байна. Миний асуусан асуултад бүгдэд нь хариулт өгье. 

Ч.Хүрэлбаатар: - За ажлын хэсэг. Ж.Ганбат дарга хариулъя. Танай Төрийн нарийн яасан? Өөр Байнгын хороон дээр байгаа юм уу? За Ж.Ганбат дарга хариулъя. 2 дугаар микрофон. Ажлын хэсэг. 2 дугаар микрофон. 

Ж.Ганбат: - Б.Баттөмөр гишүүний асуултад хариулъя. Сүүлийн асуултаас нь эхлээд. Бид нар энэ Төсвийн хүрээний мэдэгдлийг тооцохдоо уул уурхайн бүтээгдэхүүнүүдийн үнэ болон биет хэмжээ импортыг авсан байгаа. Би тэгээд гол. Зэсийг бол бид нар 2018 онд 5159.7-гоор. Нүүрс дээр бид нар 79.1 ам.доллараар. Төмрийн хүдэр дээр бид нар 60.0 орчим ам.доллараар. Газрын тосны бид нар үнийг бол 54.9 ам.доллараар гээд ингэж тооцсон байгаа. 

Тэгээд ерөнхийдөө бол энэ 2018, 2019 онууд дээр бол энэ уул уурхайн бүтээгдэхүүнүүдийн үнэ бол харьцангуй тогтвортой байхаар ингэж тооцсон байгаа. Нийт экспортыг бол 2018 он дээр бид нар 4.9 тэрбум ам.доллараар. Импортыг бид нар 3.9 тэрбум ам.доллараар ингэж тооцсон. Бас эргээд импорт, экспортыг бид нар 2018, 2019 онд харьцангуй тогтвортой өсөлттэй байна гэдгээр ингэж тооцсон байгаа. 

Саяны энэ уул уурхайн бүтээгдэхүүнүүдийн үнэ энэ төсөөллүүдийг бид нар олон улсын байгууллагуудын энэ үнийн төсөөлөл дээр үндэслэж ингэж тооцсон байгаа. Орлого тал дээр бол. 

Зарлага талд бол нэмэх нь саяны энэ Их Хурлаар батлагдсан орлого тал дээр батлагдсан саяны хуулиудын өөрчлөлтийн үр дүнд бид нар орлого талд орлогуудыг нэмэгдэхээр ингэж орлогыг бол өсөлтийг нь ингэж авч үзсэн байгаа. 2018 он дээр бол саяны Улсын Их Хурлаар батлагдсан хуулиудыг нь болохоор 2018 онд 541.4 тэрбум төгрөг, 2019 онд 638.0 тэрбум төгрөг, 2020 онд 759.0 тэрбум төгрөгийн орлого нэмж төвлөрнө гэдэг ийм байдлаар орлогыг бид нар тооцсон. Тооцоолж тооцоондоо ингэж авсан байгаа. 

Зарлага тал дээр гол өөрчлөлтүүдийн юм нь дээр бол яах вэ яг суурь нөгөө төсвийн зарлага бол суурь зарлагын маань өсөлтүүд бол ерөнхийдөө нэмэгдээгүй байгаа. Энэ дээр гол бид нар яах вэ саяны тодотголтой хамт батлагдсан бид нар зарлага бууруулах арга хэмжээн дээр эм эмнэлгийн хэрэгслийн худалдан авалтын үр ашгийг сайжруулах гэдэг энэ байдал дээр бид нар гол юмнуудаа хийгээд энэ дээр үндэслээд цаашдаа бид нар 2018, 2019, 2020 оноос эхлээд үе шаттайгаар энэ бол худалдан авалтын үр ашгийг сайжруулах, зарлага хэмнэх ийм бодлогыг хэрэгжүүлнэ. Бусад саяын яригдсан арга хэмжээнүүдийг бол бид нар авч юун дээр зарлага бууруулах тал дээр саяны тодотголтой хамт батлагдсан арга хэмжээнүүдийг бид нар авч хэрэгжүүлнэ. 

Урсгал зардал дээр ерөнхийдөө бол яах вэ нэмэгдэж байгаа гол шалтгаанууд бол хүн амын тооны өсөлт. Тэгээд ашиглалтад орж байгаа хөрөнгө. Сургууль, эмнэлэг. Тэгээд яг үүнтэй холбогдуулаад нэмэгдэж байгаа урсгал зардлууд дээр гол зарлагын өсөлтүүд явж байгаа. 

Тэгээд олон нөгөө юунууд дээр бас гол өөрчлөлт байгаа. Нөгөө “Цалинтай ээж” гэж” хөтөлбөрийг бол бид нар 2018 онд хэрэгжүүлэхээр ингэж тооцсон. Энэ дээр 100 орчим тэрбум төгрөгийн нэмэлтүүд гээд. Яг Улсын Их Хурлаар батлагдсан хуулиуд болон сая хүн амын тоо болон хөрөнгө оруулалт нэмэгдсэнээс зардал өсөж байгаа нэг ийм инфляцийн өсөлттэй холбогдуулаад нийт зарлага бол 2018-2020 онд 300-гаас 700 тэрбум төгрөгийн өсөлт ингэж гарах юм байна гэдэг ийм байдлаар. Бусад зардлуудыг бол ер нь нэмэгдүүлж ингэж тооцоогүй. 

Ч.Хүрэлбаатар: - Х.Баделхан гишүүн асуултаа асууя. Дутуу байна. За Б.Чойжилсүрэн сайд хариулъя. Б.Баттөмөр гишүүний асуултад гүйцээж хариулъя. 

Б.Чойжилсүрэн: - Төсвийн хүрээний мэдэгдлийг боловсруулахдаа Монголбанкны мөнгөний бодлогоо зөвшилцсөн үү гэдэг ийм асуулт байна. Зөвшилцсөн. Энэ 2017 онд жишээлбэл зээлийн өсөлтийн хэмжээг 10.0 хувиас хэтрүүлэхгүй байхаар Валютын сантай тохирсон. 2018 онд бол 10.0 хувиас хэтрүүлэхгүй байхаар төлөвлөсөн. Гэхдээ одоо бид нар улирал тутам Валютын сантай хөтөлбөрийн хэрэгжилтийн хяналтын үнэлгээнүүд хийгдэнэ. Энэний дараа 7 сарын сүүл, 8 дугаар сарын эхээр бид нар эхний үнэлгээнүүдийг хийгээд 9 сарын 01-н гэхэд Монголбанк, Засгийн газар Валютын сангийн эхний үнэлгээг авна. Энэ үед бид нар дахиж тооцож оруулж ирэх байх. Урьдчилсан байдлаар бид нар зээлийн өсөлтийн хэмжээг 10.0 хувьтай байлгая. Эндээ тохирсон бодлогын хүүг бол тухайн үед нь тохируулаад явна гэдэг дээр Монголбанктай тохирсон байгаа. Яг энэ танилцуулга дээр бол бодлогын хүү тэд байна гэдэг тооцоолол хийгээгүй. Зээлийн өсөлт, нийт зээлийн өсөлтийн хэмжээгээрээ явъя. Бодлого дээрээ. Мөнгөний бодлого. Инфляциа барихын тулд бид нар бас мөнгөний нийлүүлэлтийг нааш цааш зохицуулах шаардлага гарч байгаа. Дээд хязгаарыг ингэж тохирсон байгаа. 

За энэ ам.долларын ханшийг хэдээр тохирох вэ гэсэн юм байгаа. Ам.долларын ханшийг бол хоёр үндсэн нөхцөлд тохирсон. Эхнийх нь бол ам.долларын ханшийг одоо зах зээлийн албадлагагүйгээр зах зээлийнх нь өөрийнх нь ханш нэгдүгээрт тогтооё. Хоёрдугаарт, зах зээлийн ханшийг бид нар Монголбанк, Сангийн яам бол хяналтдаа өсөхөд нь ч тэр, уруудахад нь ч тэр хяналтдаа байлгахаар тохирсон байгаа. Жишээлбэл, валютын ханшийг сулруулахад, төгрөгийн ханш сулруулахад дээд хэмжээ нь бол манай Монголын инфляциас Америкийн Нэгдсэн Улсын инфляцийг хасаад энэ зөрүүгээс хэтрүүлэхгүйгээр одоо валютын ханшийг сулруулах. Чангаруулах тохиолдолд бол бас тусад нь. Иймэрхүү томъёонууд хэрэглэж тооцсон байгаа гэдгийг хэлье. 

За энэ ам.долларын ханшийг 2018 оны тухайд бол яг өнөөдөртөө арай эрт байна. 2018 оны төсвийг одоо зохиож оруулж ирэх буюу 9 сарын 15-н гэхэд Сангийн яам, Засгийн газар төсвийн төсөөллийг оруулдаг. 10 сарын 01-нд Улсын Их Хуралд өргөн барьдаг учраас энэ хугацаанд бид нар дахиад нэг 3 сар бид нарт шаардлагатай байгаа. Хэт савлагаатай макро тэнцвэрийн харьцаа алдагдсан байгаа учраас бид нар энэ тогтворжуулалтын 3 сар бас Засгийн газарт хэрэгтэй байгаа гэдгийг танд бас учирлаж тайлбарлая. 

Самурай бондын талаар танд энд хэвлэлээр их олон зүйл яримааргүй байна. Би бичгээр одоо танилцуулга өгье. 

Ч.Хүрэлбаатар: - Нөгөө алдагдсан 50.0 сая долларын бичиг үү. Надаа нэгийг өгчихөөрэй. 

Б.Чойжилсүрэн: - Тэгье. Энэ танилцуулгыг Төсвийн байнгын хорооны гишүүдэд энэ Самурай бондын талаар танилцуулга авчирч өгье. 

Ч.Хүрэлбаатар: - Ялангуяа тэр нэг 50.0 сая доллар алга болсон шүү дээ. Бүтэн орж ирсэн шүү дээ. Түүнийг. За Х.Баделхан гишүүн асуултаа асууя. 

Х.Баделхан: - Баярлалаа. Энэ улсын хөрөнгө оруулалтын зардлын төсөөлөл дээр 2018, 2019, 2020 онд нийтдээ 3 жилийн хугацаанд 2.7 их наядын хөрөнгө оруулахаар төлөвлөжээ. Энэ 2.7 их наядын 1.3-ыг нь урд хийсэн ажлын санхүүжилт. 1.1 их наяд бол концессын хийсэн ажлын гүйцэтгэл. Гэхэд ер нь цаанаа бол шинээр хийх юм бол бараг үлдэхгүй байна л даа. 400 гаруй тэрбум төгрөгийн хөрөнгө төлөвлөсөн байна. 

Тэгэхээр эндээс харахад энэ үлдсэн Засгийн газрын 3 жилийн хугацаанд тэр урд дахь төлбөрөө барагдуулаад. Нөгөө концесст хийсэн ажлаа барагдуулахад цаана шинээр юм хийх нь үү гэсэн ийм дүгнэлт гарч байна л даа. Тэгэхээр одоо өөр ямар нэг төсөл хөтөлбөрөөр шинээр одоо юм хийх боломж байгаа юм уу? Тийм төсөөлөл байгаа юм уу? 4 жилийн хугацаа гэдэг бол урт хугацаа. Одоо аймаг болгон дээр бас нэг тодорхой юм хийе. Тодорхой нэг зорилтоо шийдвэрлэе гэсэн тийм тулгамдсан асуудлууд байгаа. Тухайлбал, манай аймгийн хувьд бол нэгдсэн эмнэлгийн барилга бүр 70-аад онд баригдсан. 50 жил ашигласан. Одоо ер нь ашиглах боломжгүй болсон. Хүн хэвтэх боломжгүй болсон. Хүн багтахаа байсан. Ер нь энэ 4 жилийн хугацаанд нэг шинэ эмнэлгийн барилгатай болъё гэсэн ийм зорилт тавьж байгаа л даа. Тэгж хийхээс өөр аргагүй болсон. 

Сургууль, цэцэрлэгийн тоог ч гэсэн одоо нэмэгдүүлэх шаардлага улсын хэмжээнд байгаа. Одоо ийм зорилтуудыг хэрэгжүүлэх боломж байна уу? Боломж гарах уу энэ хугацаанд гэсэн ийм асуулт байна. Баярлалаа. 

Ч.Хүрэлбаатар: - За хариулъя. Ж.Ганбат. Ажлын хэсэг. За Б.Чойжилсүрэн сайд. 

Б.Чойжилсүрэн: - За Х.Баделхан гишүүний асуултад хариулъя. Энэ бидний танилцуулгад бичиж оруулсан зүйл үнэн. Ирэх 3 жилд 2.7 тэрбум төгрөг энэ дотоодын хөрөнгө оруулалтаас 1.3 их наяд нь бол түрүүчийн Засгийн газрын үед эхлээд хаячихсан. Энэ хөрөнгө оруулалтыг дуусгавал ийм тооцоо гаргана гэж танилцуулж байгаа. Эцсийн шийдвэр нь мэдээж Улсын Их Хурал дээр гарна. 

1.1 их наяд төгрөг бол одоо гарцаагүй концесс тулсан байгаа. Засгийн газар үүрэг хүлээсэн ийм гэрээнүүдийг түрүүчийн Засгийн газрын үед байгуулсан юм билээ. Бид нар концессыг бол одоо байгаа энэ явцад нь үр ашгийн тооцоо хийгээд бүх концесст нэгдүгээрт аудит оруулна. Одоо ажил нь эхлээгүй байгаа концессүүдийг түр зогсоосон байгаа. Одоо цаашид үргэлжлүүлэхгүй ээ. Гэрээ нь байгуулагдаагүй концессүүдийг ер нь аль болох л багасгах ийм тооцоолол орж ирж байгаа. Гэхдээ бид нарт одоо байгаа, Сангийн яаман дээр бүртгэгдсэн төсвөөс эргэн төлөх хариуцлага үүссэн байгаа энэ тоонуудыг Улсын Их Хурлын гишүүдэд танилцуулахаас одоо аргагүй. Нэгдүгээрт ийм хувилбар байгаа. Ийм учраас бид нар энэ танилцуулга дээр бичсэн.

Хоёрдугаарт, энэ бид нар бол энэ төсвийн, 2018 оны төсвийн хүрээ, 2019-2020 оны төсвийн төсөөллүүдийг оруулж ирэхдээ суурь тооцооллуудаар оруулж ирсэн байгаа. Тэгэхээр энэ ямар ч байсан энэ бол бидний доод хязгаар. Энэнээс дээшээ гарч ирж байгаа одоо орлого нэмэгдэх юм бол мэдээж мөрийн хөтөлбөрөө санхүүжүүлэх бололцоо бий. 

Үүнээс гадна Х.Баделхан гишүүн ээ. Танд ярьж байгаа. Энэ нэг нэгдсэн эмнэлэг гээд ингээд ярьж байгаа. Иймэрхүү та бүхэнд яг тулгамдсан байгаа, ард түмэнд одоо амласан энэ зорилтуудыг хэрэгжүүлэхэд бид нар тодорхой хэмжээний санхүүгийн эх үүсвэр бас бий болж байгаа. Энд тухайлбал энэ Бүгд Найрамдах Солонгос Улсаас авах 500.0 сая доллар. Нэмэх нь урьд нь ашиглагдаагүй байгаа 200.0 сая доллар. Бүгд Найрамдах Хятад Ард Улсын ЭКСИМ банкнаас авах 1.0 тэрбум долларын төслүүдийг одоо өөрчлөх. Нэг удаа л өөрчлөх тохиролцоо хийсэн байгаа. Энийг одоо ойрын өдрүүдэд одоо хуваарилах тал дээр бид нар одоо гишүүдийн санал Засгийн газар дээр санал цуглуулаад манай яам бид нар хариуцаад явж байгаа. Та бүхнээс яг үүнтэй холбоотой саналуудыг бичиж авна. 

Ч.Хүрэлбаатар: - За төсвийн хүрээний мэдэгдэлтэй холбоотой гишүүд асуулт асуулаа. Одоо зарчмын зөрүүтэй саналтай гишүүд байна уу? Байхгүй байна. 

За би нэг товчхон үг хэлчихье. Одоо үүсээд байгаа эдийн засгийн эерэг байдал, тогтворжилт бол баталгаатай биш. Их эмзэг байгаа. Одоо энэ ололттой зүйлүүдийг хөрсжүүлж энэ эдийн засгийн макро эдийн засгийн энэ үзүүлэлтүүдийг сайжруулах чиглэл дээр Сангийн яам цаашдаа үргэлжлүүлэх ажиллуулах ёстой. Үүнийг хангахын тулд энэ төсвийн сахилга бат, тэр гадна дотнын байгууллагуудтай тохирчихсон зүйлүүд дээрээ хатуу байх ёстой шүү гэдгийг би бүр онцгойлж хэлье. 

Олон Улсын Валютын Сангийн хөтөлбөрийг дагаад орж ирж байгаа зээлүүд хоёр янзын байгаа. Нэг нь төсвийн дэмжлэг. Нөгөөх нь төслийн санхүүжилт. Төслийн санхүүжилттэй холбоотой тэр зээлийг төслийн зээлүүдийг энэ Засгийн газрын мөрийн хөтөлбөрт суусан нийгмийн хамгааллын салбарт сая Х.Баделхан гишүүний хэлж байгаатай адилхан тэр эмнэлэг, сургууль, цэцэрлэгийн санхүүжүүлэлтүүд дээр олгох дээрээ Засгийн газар анхаарах байх гэж бодож байгаа. 

За ингээд санал байхгүй. Гэхдээ горимын нэг санал байгаа. Энэ нь анхны хэлэлцүүлгээр нь батлуулъя гэдэг саналыг Төсвийн байнгын хорооноос гаргаж байна. Анхны хэлэлцүүлгээр нь баталъя гэсэн саналыг явуулъя. Дэмжиж байгаа гишүүд кнопоо даръя. Анхны хэлэлцүүлгээр нь баталъя. 

За анхны хэлэлцүүлгээр нь баталъя гэдэг горимын санал дэмжигдлээ. 

Хуралд оролцсон гишүүдийн 66.7 хувь анхны хэлэлцүүлгээр нь батлуулах нь зүйтэй гэсэн саналыг дэмжлээ. 

Энэ хууль, тогтоолын төслийн анхны хэлэлцүүлэг явуулсан талаархи Байнгын хорооноос гарах санал, дүгнэлтийг чуулганы хуралдаан дээр Х.Баделхан гишүүн та танилцуулчих уу? За баярлалаа. Х.Баделхан гишүүн танилцуулъя. Ингээд асуудлыг хэлэлцэж дууслаа. Хуралдаанд оролцсон гишүүддээ баярлалаа. Ялангуяа одоо Б.Баттөмөр гишүүн, Х.Баделхан гишүүн, Д.Оюунхорол гишүүн нарт талархал илэрхийлье. 

Хуралдаан 2 цаг үргэлжилж, 11 цаг 40 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ

